
24 SÍÐUR Í ÞESSARI VIKU • STÆRSTA FRÉTTA- OG AUGLÝSINGABLAÐIÐ Á SUÐURNESJUM

KEFLAVÍKURBIKARARKEFLAVÍKURBIKARAR
Gleðilega

páska!
Apptilboð - afsláttur
í formi inneignar

Tilboð gilda
til 1. apríl

Gott
verð!

SKORTUR
Á SPENNU-
MYNDUM

Síða 17

Síða 11

Sjá umfjöllun á
síðum 20, 21 og 23

Miðopna

Fjórtán ára gerðurFjórtán ára gerður
að tilraunadýriað tilraunadýri

eftir hræðilegt slyseftir hræðilegt slys

Miðvikudagur 27. Mars 2024 // 13. tbl. // 45. árg.



FINNDU OKKUR Á FACEBOOK

DAGLEGAR FERÐIR ALLAVIRKA DAGA

S UÐURN E S - R E Y K J AV Í K

845 0900

FERÐIR Á DAG

ALLTAF PLÁSS
Í BÍLNUM

HREINSUM
RIMLAGARDÍNUR OG
MYRKVUNARGARDÍNUR

NÁNARI UPPLÝSINGAR Á ALLTHREINT.IS

Samkaup hf. samþykktu ársreikning fyrir rekstrarárið 2023 á aðal-
fundi félagsins þann 13. mars 2024. Niðurstöður endurspegla þá
miklu vinnu sem stjórnendur hafa lagt í innri vinnu og aukna skil-
virkni í rekstri. Þetta kemur fram í tilkynningu.

Samkaup hagnaðist um 268 millj-
ónir samanborið við 192 milljóna
tap árið áður. Vörusala jókst á milli
ára og nam rúmum 42,3 millj-
örðum, samanborið við rúma 40
milljarða árið áður. Þá var eigið fé í
árslok 3.139 milljón króna, saman-
borið við 3.021 milljónir árið 2022,
og eiginfjárhlutfall 17,2%.

Síðasta ár var krefjandi á dag-
vörumarkaði með miklum kostn-
aðarhækkunum. Fordæmalausar
verðhækkanir birgja og framleið-
enda, dýrir kjarasamningar og
hátt vaxtastig og verðbólga. Dag-
vörumarkaðurinn dróst saman
í upphafi árs en fór að rétta úr
kútnum yfir sumarið og hélt sú
þróun áfram út árið. Innkaups-
verð hækkaði mikið á árinu en alls
bárust um 300 tilkynningar um
verðhækkanir frá birgjum á árin
sem hafði veruleg áhrif á framlegð.
Laun hækkuðu mikið á árinu.

Samkaup reka meira en 60
verslanir víðsvegar um land undir
merkjum Nettó, Kjörbúðarinnar,
Krambúðarinnar og Iceland.

„Ef við drögum árið 2023 saman
þá er mikil vinna og útsjónarsemi
stjórnendateymis Samkaupa sem
marka uppgjörið. Allir þjónustu-
samningar voru endurskoðaðir eða
sagt upp, fækkað var í yfirstjórn og
á skrifstofu, verslun lokað og opn-
unartími verslana endurskoðaður.

Þrátt fyrir þennan mikla fókus á
innri vinnu misstum við aldrei
sjónar á því markmiði okkar að
bjóða viðskiptavinum okkar gæða-
vörur á góðu og samkeppnishæfu
verði. Má nefna að á síðasta ári
lækkuðum við verð á Xtra vöru-
merkinu okkar til þess að koma
til móts við viðskiptavini okkar og
sporna gegn áhrifum verðbólgu á
dagleg innkaup fólks. Þá nýttum
við síðasta ár í að þróa appið okkar
áfram en það veitir viðskiptavinum
okkar 2% appslátt af allri verslun í
öllum verslunum Samkaupa,“ segir
Gunnar Egill Sigurðsson, forstjóri
Samkaupa.

Viðsnúningur í rekstri Samkaupa

Helstu niðurstöður rekstrarársins 2023:
n Vörusala nam 42.340m.kr., samanborið við 40.546m.kr. á árinu 2022.
n Framlegðarhlutfall nam 26%, samanborið við 24,8% á árinu 2021.
n Hagnaður fyrir afskriftir, fjármagnsliði og skatta (EBITDA) nam 2.693

m.kr., samanborið við 1.915 m.kr. á árinu 2022.
n Hagnaður eftir skatta nam 268 m.kr., samanborið við 192 m.kr. tap á

árinu 2022.
n Heildareignir í árslok námu 18.259m.kr., samanborið við 20.101 m.kr.

á árinu 2022.
n Eigið fé í árslok nam3.139m.kr., samanborið við 3.021m.kr. á árinu 2022.
n Eiginfjárhlutfall var 17,2%, samanborið við 15% á árinu 2022.
Samfélagsskýrsla fyrir árið 2023: https://arsskyrsla2023.samkaup.is/

Kjartan Már Kjartansson, bæj-
arstjóri Reykjanesbæjar, hefur
óskað eftir því að vera fyrir utan
vinnu sem snýr að flutningi
bókasafnsins í Hljómahöll.

Hann lagði fram bókun þess
efnis á fundi bæjarráðs 21. mars.

„Nú þegar búið er að ákveða að
ráða utanaðkomandi verkefna-
stjóra til að stýra flutningi bók-
safnsins í Hljómahöll lýsir Kjartan
Már Kjartansson, bæjarstjóri, sig
vanhæfan til frekari vinnu við und-
irbúning verkefnisins. Kjartan Már
var tónlistarkennari og skólastjóri
Tónlistarskólans í Keflavík í átján

ár (1980–1998) og fyrsti formaður
stjórnar Hljómahallar og þar með
Rokksafnsins 2012–2014. Kjartan
telur sjálfur að persónulegar skoð-
anir hans gætu truflað vinnuna og
því sé best að hann komi ekki að
undirbúningi flutningsins.“

Bæjarstjóri vanhæfur
í bókasafnsmáli

Í síðustu viku var byrjað að
hleypa köldu vatni á hús í
Grindavík og hefur það gengið
vel að sögn Þorsteins Einars-
sonar hjá Lagnaþjónustu Þor-
steins. Engin stór vandamál hafa
komið upp og er verkið á áætlun,
ef allt gengur upp fer það langt í
þessari viku.

„Þetta hefur gengið mjög vel
myndi ég segja. Ég átti alveg von
á að einhverjar skemmdir kæmu
í ljós en frostharkan sem geisaði
skömmu eftir að hraunið fór yfir
heitavatnslögnina, virðist ekki
hafa valdið skemmdum á lögnum

og engar frostskemmdir sjáanlegar,
nema í einni götu, Túngötu. Svo
þurfum við að skoða betur í Efra
hópi þar sem hraunið flæddi yfir
og svo vitum við af skemmdum í
iðnaðarhverfinu, við förum síðast í
þetta. Við þurfum að fresta áhleyp-
ingu vatns þar fram yfir páska. Við
höfum unnið þetta samkvæmt
skipulagi sem er sýnilegt á heima-
síðu Grindavíkurbæjar og ef allt
gengur upp ættum við að komast
langt með þetta fyrir páska, fyrir
utan þetta sem ég nefndi,“ sagði
Þorsteinn.

Gengurvel að koma
vatni á hús í Grindavík

Tvo umsjónarmenn vantar til starfa í Dósaseli frá

miðjummaí og fram ímiðjan ágúst í sumar.

Annar þarf að verameð lyftarapróf og sjá um rekst-

urinn. Hinn þarf að hafa bílpróf og sjá um að sækja

flöskur í flugstöðina.

Allar upplýsingar hjá Ingu Jónu í Dósaseli í síma

861-2208 eða á staðnum.

Skemmtileg störf í Dósaseli

Á fundi atvinnu- og hafnarráðs
þann 13. febrúar sl. var samþykkt
að bjóða út dýpkun Njarðvíkur-
hafnar og var tilboðsfrestur til 19.
mars sl. Eitt tilboð barst í verkið

sem er tæpum 7% yfir kostnað-
aráætlun og hefur Vegagerðin sem
er ráðgjafi Reykjaneshafnar við
þessa framkvæmd lagt til að gengið
verði til samninga við tilboðsgjafa

á grundvelli tilboðs hans sem
hljóðaði upp á tæpar 200 milljónir
króna. Gert er ráð fyrir að verkinu
ljúki í október 2024.

Að dýpkuninni lokinni verður
farið í útboð á skjólgarði sem á að
loka höfninni af og er vonast til
að því verki verði lokið um mitt ár
2025. Eins og komið hefur fram er
stefnt að því að Landhelgisgæslan
geti flutt skipaflotann til Njarð-
víkur.

DýpkunNjarðvíkurhafnar að hefjast

Níutíu milljónir
upp í skuldir
Norðuráls

Skiptum lauk í þrotabúi Norð-
uráls Helguvík ehf. þann 21.
febrúar sl. Skiptum laukmeð út-
hlutunargerð úr þrotabúinu sam-
kvæmt 160. gr. laga nr. 21/1991
og greiddust við skiptalok
2,0422 hundraðshlutar upp í
almennar kröfur. rúmar 400
mkr. Reykjaneshöfn var annar
af tveimur samþykktum kröfu-
höfum og var hlutur hafnarinnar
22,68% af greiddum kröfum. eða
rúm 91 milljón króna. Kröfur
hafnarinnar námu nokkrum
milljörðum.

Félagsmenn duglegir
að sækja viðburði
Húsfyllir á aðalfundi FEBS. „Ástandið ekki nógu gott hjá mörgum
eldri borgurum, sumir geta ekki veitt sér þann munað að leysa út
lyf,“ segir Kristján Gunnarsson, formaður.

„Það voru yfir hundrað manns
sem mætti á aðalfundinn – setið
í hverjum stól,“ sagði Kristján
Gunnarsson, formaður Félags eldri
borgara á Suðurnesjum (FEBS),
eftir aðalfund félagsins sem fór
fram á Nesvöllum föstudaginn 15.
mars síðastliðinn.
Kristján sagði að fundurinn hafi

verið með hefðbundnu sniði en þó
hafi ein tillaga hlotið sérstaklega
góðar undirtektir. „Það var lögð
fram tillaga um að Grindvíkingar
verði undanþegnir félagsgjöldum
og haldi fullum réttindum á meðan
ástandið er eins og það er. Þetta
er meira táknrænn gjörningur til
að sýna stuðning en félagsgjöldin
okkar eru með því lægsta sem
þekkist,“ sagði hann jafnframt og
var tillagan einróma samþykkt.

Félagsmenn mjög virkir

Árið var líflegt hjá FEBS og fjöl-
margir viðburðir að vanda. „Ég er
mjög ánægður með það hvað fé-
lagsmenn okkar eru duglegir að
sækja alla okkar viðburði. Sama
hvort það er þorrablót, árshátíð eða
leikhúsferð, miðar seljast vanalega
upp á klukkutíma,“ segir Kristján
og bætir við: „Við vorum með tvo
sérstaklega áhugaverða fræðslu-
fundi á árinu, annars vegar um lög-
ræði og hins vegar um tannheilsu.
Báðir fundirnir voru haldnir fyrir
fullu húsi, enda málefnin eitthvað
sem við þessi eldri þurfum að
kynna okkur betur.
Fræðslufundurinn um tann-

heilsu kom fundargestum sérstak-
lega á óvart, það er gömul mýta

sem er innbrennd í okkur að tann-
lækningar séu svo dýrar, kosti arm
og fótlegg. Dimitri, tannlæknir,
kom og leiðrétti þann misskilning
þegar hann sagði m.a. frá þátttöku
Tryggingastofnunar í tannlækn-
ingum. Svo var það með lögræði,
málefnið getur verið viðkvæmt og
tekið á fjölskyldumeðlimi þegar
kemur að þeim tímapunkti að
það þurfi að svipta okkur lögræði.
Fjármálin færast af okkur og það
er gott að vera búinn að ganga
frá sínum málum áður en til þess
kemur, t.d. að vera búinn að gera
erfðaskrá svo það sé alveg á hreinu
hver fær hvað eftir okkar dag. Ég
veit að margir fóru í það að kynna
sér þessi mál eftir fræðslufundinn.“

Eldri borgarar tæknivæðast

Meðal nýjunga hjá FEBS má nefna
að félagið opnaði heimasíðuna
febs.is á síðasta ári þar sem er að
finna hagnýtar upplýsingar um
starfsemina – og eldri borgarar láta
ekki staðar numið þar.
„Félagsskírteinin okkar verða

rafræn í ár,“ segir Kristján. „Við
ætlum að hætta með þessi gömlu
pappírskort og færa okkur inn í
nútímann. Við munum aðstoða
þá sem þurfa við að koma þessu í
símann hjá sér, svo eru einhverjir
sem eru ekki með snjalltæki og þeir
geta fengið kort á gamla mátann.
Ég verð að segja að við erum

svo þakklát þeim fyrirtækjum sem
hafa tekið okkur svo vel og veita
félagsmönnum afslátt af sinni
þjónustu. Það er nánast sama
hvert við leitum, allir taka okkur
vel – og ég vil hrósa afgreiðslufólki
sérstaklega, það er líka duglegt að
spyrja hvort við séum í félaginu ef
það gleymist. Við sem erum komin
á efri ár höfum mörg hver ekki
mikið á milli handanna svo það
munar um þessa afslætti – það eru
peningar.“

Kjara- og réttindabarátta
eldri borgara

Kristján hefur mikla og langa
reynslu af kjarabaráttu sem fyrr-
verandi formaður Verkalýðs- og
sjómannafélags Keflavíkur og
nágrennis (VSFK). Hann var að

klára fyrsta tímabil sitt sem for-
maður FEBS og segir það hafa
komið sér á óvart hversu erilsamt
það það er. „Við í FEBS erum virk
í kjarabaráttu eldri borgara og
sóttum landsþing eldri borgara
á árinu. Ástandið er hreinlega
ekki nógu gott hjá mörgum eldri
borgurum, sumir geta ekki veitt
sér þann munað að leysa út lyf.
Fólk sem hefur skilað sínu ævi-
starfi og greitt í lífeyrissjóði alla
tíð þarf að velta hverri krónu fyrir
sér því ríkið hirðir svo stóran hluta
ellilífeyrisins. Það er ríkið en ekki
lífeyrissjóðirnir, lífeyrissjóðirnir
eru að standa sig. Ríkið skerðir
lífeyrisgreiðslurnar og ég efast um
að nokkur hefði rétt upp hönd og
samþykkt stofnun lífeyrissjóða á
sínum tíma hafi þetta fyrirkomulag
legið fyrir þá,“ sagði baráttumað-
urinn Kristján að lokum.

VIÐTAL

JóhannPáll Kristbjörnsson

johann@vf.is

Fólk semhefur skilað
sínuævistarfi og greitt í
lífeyrissjóði alla tíð þarf að
velta hverri krónu fyrir sér
því ríkið hirðir svo stóran
hluta ellilífeyrisins ...

Það var setið í hverju stólÞað var setið í hverju stól
á aðalfundi FEBS.á aðalfundi FEBS.

Kristján formaður að þakka fráfarandi stjórnarmönnum langt og gott starf í þágu FEBS.

Skemmtibátur í vandræðum við Voga
Björgunarsveitir á Suðurnesjum voru boðaðar á næst hæsta
forgangi vegna lítils skemmtibátar sem hafði misst allt vélarafl
um hálfan kílómeter frá landi, rétt utan Voga, um hádegisbil á
þriðjudag.
Björgunarsveitir fóru á tveimur björgunarbátum til móts við

skemmtibátinn. Þrír einstaklingar voru þar um borð. Björgunar-
bátarnir voru lagðir úr höfn rétt upp úr hálf eitt og voru komnir að
bátnum skömmu síðar. Vel gekk að koma taug á milli skemmtibáts
og björgunarbátsins Njarðar, sem dró skemmtibátinn svo til hafnar
í Vogum á Vatnsleysuströnd, þangað sem þeir voru komnir rétt upp
úr hádegi á þriðjudaginn. Engan sakaði, segir í tilkynningu frá Slysa-
varnafélaginu Landsbjörgu.

Slökkvilið Brunavarna Suðurnesja
var kallað að iðnaðarhúsnæði við
hafnarsvæðið í Sveitarfélaginu
Vogum á sunnudagskvöld.
Tilkynnt var um eld í húsnæðinu
og var hann staðbundinn.
Slökkviliðsmenn voru fljótir
að ráða niðurlögum eldsins og
húsnæðið var í kjölfarið reykræst.

Rétturinn
Ljúffengur
heimilismatur
í hádeginu

Opið:

11-13:30
alla virka daga

Bílaviðgerðir

Smurþjónusta

Varahlutir

Brekkustíg 38 - 260 Njarðvík

sími 421 7979
www.bilarogpartar.is

Heyrn // Hlíðasmára 19 // Kópavogur // heyrn@heyrn.is //

HEYRNARTÆKI // HEYRNARGREINING // RÁÐGJÖF

Heyrðu umskiptin,
fáðu heyrnartæki
til reynslu

HEYRN.ISvf is

Þú finnur allar
nýjustu fréttirnar
frá Suðurnesjum á

ORÐALEIT Finndu tuttuguvel falin orð

Gangi þérv
el!

Þú finnur allt það nýjasta í

sjónvarpi frá Suðurnesjum á vf.is

Lumar þú á ábendingu um áhugavert
efni í Suðurnesjamagasín?
Sendu okkur línu á vf@vf.is

MOKVE IÐ I OG STUTT I R TÚRAR
Það líður að páskum og þámunu
allir fylla maga sinn af gómsætu
súkkulaði – og líklegast munu
sjómennirnar okkar gera það
líka.
Eftir mokveiðina í janúar og

febrúar þá hefur núna í mars verið
meiri stýring á bátunum og það
sést nokkuð vel á línubátunum því
þeir hafa róið mun sjaldnar núna
í mars en í janúar og febrúar. Til
dæmis er Margrét GK aðeins búin
að fara í sex róðra núna í mars en
samt komin með um 100 tonna
afla, sem er ansi gott miðað við að-
eins sex róðra.
Ef við lítum á aðra báta þá er

Indriði Kristins BA t.d. með 177
tonn í ellefu róðrum. Af þessum
afla bátsins eru 55 tonn lönduð í
Sandgerði, þar á undan var bát-
urinn búinn að landa á Bolung-
arvík, Tálknafirði og Ólafsvík.
Auður Vésteins SU 166 tonn

í sextán róðrum, Óli á Stað GK
158 tonn í tólf, Kristján HF 157
tonn í ellefu og mest 23,5 tonn í
róðri, Gísli Súrsson GK 140 tonn
í tíu, allir að mestu í Sandgerði en
reyndar eru Einhamarsbátarnir
komnir aðeins í Grindavík þegar
þessi pistill er skrifaður. Hópsnes
GK 88 tonn í tíu róðrum, Dúddi
Gísla GK 82 tonn í aðeins fimm
róðrum, Sævík GK 77 tonn í sjö og
mest 18,6 tonn í róðri, öllu landað í
Þorlákshöfn, Geirfugl GK 69 tonn í
átta, Daðey GK 49 tonn í sex. Gull-
toppur GK er eini báturinn sem er
fyrir norðan en hann er á Siglufirði
og hefur landað þar 31 tonn í sjö
róðrum.

Dragnótabátarnir hafa lítið
róið en veiðin hjá þeim er engu að
síður búin að vera mjög góð. Sigur-
fari GK með 137 tonn í aðeins sex
róðrum og mest 28 tonn í róðri,
Siggi Bjarna GK 116 tonn í sjö og
mest 22 tonn, Benni Sæm GK 103
tonn í sex og mest 20 tonn og Aðal-
björg RE 59 tonn í sex og mest 13,9
tonn. Maggý VE sem var búin að
vera í Sandgerði frá áramótum er
komin til Vestmannaeyja og hefur
landað í heildina 138 tonnum í tíu
róðrum, af því eru 44 tonn lönduð
í Sandgerði.
Togararnir hafa mokveitt en

þeir hafa mikið verið á veiðum í
kringum Vestmannaeyjar og er
Áskell ÞH kominn með 437 tonn í
róðrum og mest 95 tonn og Vörður
ÞH 443 tonn í fimm og mest 100
tonn. Báðir þessir togarar eru svo-
kallaðir 29 metra togarar og eru í
eigu Gjögurs ehf. Hafa þeir landað
í Þorlákshöfn og Hafnarfirði.
Sturla GK, sem Þorbjörn ehf. í

Grindavík gerir út, hefur mokveitt
og þegar þessi pistill er skrifaður
þá hefur Sturla GK landaði 658
tonnum í átta róðrum og mest 92
tonn. Landað í Þorlákshöfn og kom
með 80 tonn til Grindavíkur í einni
löndun. Myndin sem fylgir með
þessum pistli er tekin þegar Sturla
GK var að sigla fram hjá Sand-
gerði en báturinn hafði þá verið
að veiðum vestur af Vestmanna-
eyjum og sigldi sem leið lá alla leið
til Hafnarfjarðar. Nokkuð löng leið.
Mokveiði sem Sturla GK er í

hefur verið þannig að túrarnir hafa
allir verið mjög stuttir, innan við

tveir sólarhringar, en hafa komist
upp í 82 tonna löndun eftir aðeins
tæpa tvo daga á veiðum. Það er um
41 tonn á dag.
Sóley Sigurjóns GK er komin

norður á rækjuveiðar og hefur
landað 22,4 tonnum í einni
löndun, af því var rækja 10,78 tonn.
Togarinn landar á Siglufirði en
rækjunni er ekið til Hvammstanga.
Mest af fiskinum, sem sé þorski,
ýsu og ufsa er ekið í vinnslu Nes-
fisks í Garðinum og hlýra, steinbít
og grálúðu er ekið til vinnslu hjá
Miðnesi ehf. í Sandgerði (sem áður
var Ásberg ehf. og þar á undan
Miðnes hf.).
Grásleppuvertíðin árið 2024 er

hafin og eins og staðan er núna
þá hefur aðeins einn bátur hafið
grásleppuveiðar frá Suðurnesjum,
það er Guðrún GK 96 sem Sævar
Baldvinsson í Sandgerði á en það
má geta þess að Sævar á líka annan
bát sem líka heitir Guðrún GK. Sá
bátur er Guðrún GK 90 og hefur
Sævar róið á honum á færunum
og var til að mynda næst aflahæsti
handfærabátur Íslands árið 2022
á þeim báti. Á grásleppubátnum
hefur Guðrún GK 96 landað 380
kílóum í einni löndun og af því var
grásleppa 350 kíló.

AFLAFRÉTTIR

Gísli Reynisson

gisli@aflafrettir.is

Dregið hefur úr virkni eldgossins
við Sundhnúksgíga síðustu
sólarhringa. Virkni í gígunum
er minni og mögulega slökknað
í minnstu gígunum. Þá hefur
gosórói minnkað mjög hægt og
rólega undanfarna daga. Megin
hraunstraumurinn rennur frá
gígunum fyrst í suður og beygir
síðan til vesturs. Um helgina hélt
hraun áfram að flæða í Melhóls-
námuna og hefur nú fyllt hana.
Hraun heldur áfram að þykkna
nær gígunum. GPS mælingar
síðustu daga benda til þess að
landris sé í gangi í Svartsengi, en
mun hægara en áður. Það bendir
til þess að enn safnist upp kvika í
söfnunarsvæðið undir Svartsengi
þótt það sé eldgos í gangi.

Leiðigarðar sanna gildi sitt

Varnar- og leiðigarðar sem reistir
voru norðan og austan Grinda-
víkurbæjar hafa sannað gildi sitt í
eldsumbrotunum. Garðarnir hafa
tekið á móti miklu magni af hrauni
og leitt það í átt til sjávar. Hraun-
jaðarinn á þó enn eftir nokkra
vegalengd að Suðurstrandarvegi
austan við Þórkötlustaðarhverfið
í Grindavík. Vestan við byggðina
er unnið að gerð leiðigarða. Þar

er einnig verið að sprengja í burtu
haft til að mögulegt hraunrennsli
eigi greiðari leið til sjávar vestan
við byggðina. Þar þarf einnig að
lækka Nesveginn að hluta til að
greiða leiðina.

Talsvert hraunrennsli hefur verið
frá eldstöðinni. Hrauntunga náði
að Melhólsnámu á dögunum og
hraunið var fljótt að fylla námuna.

Há gildi brennisteinsdíoxíðs
(SO2) mælst síðustu daga

Há gildi brennisteinsdíoxíðs (SO2)
hafa mælst í Höfnum og Grindavík
síðustu daga. Þessi styrkur er
talinn mjög óhollur og líklegt að
flestir gætu fundið fyrir einkennum
í öndunarfærum. Mikilvægt er að
dvelja innandyra, loka gluggum

Óvissameð eldgosið
Eldstöðin við Sundhnúk hefur síðustu sólarhringa náð að byggja upp myndarlega gígbarma. Á myndinni má sjá þá tvo gíga sem hafa náð að gjósa lengst. Grindavík í baksýn.

Víkurfréttamyndir: Ísak Finnbogason

Hér stóð Melhólsnáma, sem var mikil og stór hola sem efni hefur verið tekið úr
í fjölmörg ár. Nú hefur hraunið fyllt námuna. Þetta er örugglega fyrsta náman á
heimsvísu sem skilað hefur verið aftur til náttúrunnar eins og hún var í upphafi.

og slökkva á loftræstingu. Þetta á
ekki síst við þar sem vinna fer fram
utandyra.

Óvissa með framhaldið

Þó dregið hafi úr virkni í eldstöð-
inni síðustu sólarhringa er óvissa

með framhaldið. Vísindamenn eru
ekki sammála um framhaldið en
hafa þó nefnt að gosið nái jafnvel
ekki að lifa fram yfir páska.

Hilmar Bragi Bárðarson
hilmar@vf.is

n Eldsumbrot í Sundhnúkagígaröðinni standa enn yfir

Í febrúar 2024 fékk 191 ein-
staklingur greidda fjárhags-
aðstoð frá Reykjanesbæ. Alls
voru greiddar 29.539.859 kr. í
fjárhagsaðstoð, eða að meðal-
tali 154.659 kr. á einstakling.
Fjöldi barna foreldra/forráða-
manna á fjárhagsaðstoð er 68.

Í sama mánuði 2023 fengu
365 einstaklingar greidda fjár-
hagsaðstoð frá Reykjanesbæ.
Alls voru greiddar 55.018.424
kr. í fjárhagsaðstoð, eða að með-
altali 150.735 kr. á einstakling.
Fjöldi barna foreldra/forráða-
manna á fjárhagsaðstoð var 159.

Í febrúar 2024 fengu 326 ein-
staklingar greiddan sérstakan
húsnæðisstuðning sveitar-
félagsins. Samtals voru greiddar
7.046.259 kr. Í sama mánuði
2023 fékk 281 einstaklingur
greiddan sérstakan húsnæðis-
stuðning sveitarfélagsins, sam-
tals 4.910.873 kr.

Eyjamenn
með styrktar-
tónleika fyrir
Grindavík

Eyjamenn ætla að halda
styrktartónleika fyrir Grind-
víkinga föstudagskvöldið 3.
maí í Eyjum og samhliða sölu
á tónleikana hefur verið sett af
stað söfnun hjá einstaklingum
og fyrirtækjum sem vilja
leggja hönd á plóg. Reiknings-
númerið er 0185-26-000270,
kennitala er 270246-4199.

Sótt hefur verið um leyfi
sýslumanns fyrir söfnuninni
og hún unnin í samráði við
Grindarvíkurbæ en þar er sér-
stakur sjóður settur á laggirnar
með sérstakri úthlutunarnefnd.

Söfnunarnefndin í Eyjum
er skipuð þeim Höllu Svavars-
dóttur, Njáli Ragnarssyni, Sig-
urhönnu Friðþórsdóttur, Hildi
Sólveigu Sigurðardóttur, Bjarna
Ólafi Guðmundssyni og Gísla
Valtýssyni, sem verður sérstakur
fjárgæslumaður söfnunarinnar.

Á tónleikunum 3. maí koma
listamenn frá Eyjum til með að
skemmta og flytja tónlist í anda
Eyjatónleikanna í Hörpu. Þeir
sem þegar hafa boðað komu
sína eru Karlakór Vestmanna-
eyja, meðlimir úr Kvennakór
Vestmannaeyja, Blítt og létt
hópurinn, hljómsveitin Gos-
arnir með þá Gísla Stefáns,
Jarl Sigurgeirs, Dúna Geirs,
Sæþór Vídó, Þóri Ólafs og Bigga
Nielsen innanborðs og fá þeir
nokkra gestasöngvara, meðal
annars Unu Þorvalds, Kristínu
Halldórs, Tóta Óla og Hafþór
Hafsteins, hljómsveitina Moldu,
Unnar Gísla eða Júníus Mey-
vant og sérstakir gestir verða
Matti Matt og Védís Hervör.

Allur ágóði af tónleikunum
rennur beint í söfnunina og eru
Hallarbændum færðar þakkir
fyrir lánið á henni. Allir lista-
menn gefa vinnu sína og því
rennur miðaverð óskipt í söfn-
unina.

Miðasala er hafin á tix.is.
Miðaverð er 5.000,- krónur
en það má greiða meira fyrir
miðann, segir í tilkynningu frá
Eyjamönnum.

Varnar- og leiðigarðarnir sem reistir voru norðan og austan við Grindavíkurbæ hafa tekið vel á móti hraunrennslinu frá eldgosinu sem hófst þann 16.
mars. Garðarnir austan við byggðina eru þó barmafullir að hluta og síðustu daga hefur verið unnið að undirbúningi fyrir hækkun þeirra. Það þarf að gera

innanfrá og hefur verið unnið að vegagerð til að koma efni á staðinn. Myndirnar tók ljósmyndari Víkurfrétta, Ísak Finnbogason, síðasta laugardag.

Færri fá fjár-
hagsaðstoð

VÍKURFRÉTTIR Á SUÐURNESJUM // 7



Fróðleiksfúsi sýnir að spjaldtölva
getur vel verið kennslutæki

Fróðleiksfúsi er heitið á verkefni sem á ættir sínar að rekja til Suðurnesjabæjar, nánar tiltekið til
Þekkingarseturs Suðurnesja í Sandgerði en þar hefur staðið yfir náttúrugripasýning allt frá árinu
1995. Daníel Hjálmtýsson er verkefnastjóri fræðslu og miðlunar og þegar hann tók við starfi árið
2022, fæddist hugmynd hjá honum þegar Hrafn sonur hans, sem þá var sex ára gamall, var að
spyrja út í þau fjölmörgu dýr sem eru til sýnis í setrinu.

Kviknaði ljós

Það kviknaði ljós hjá Daníel eftir
spurningaflóðið frá syninum.
„Hrafn spurði mig spjörunum
úr og þegar ég hafði lokið þeim
verkefnum sem ég þurfti að klára,
fæddist hugmynd hjá mér og úr
varð saga um dýrin sem hann vildi
fræðast um. Hægt og rólega varð til
ákveðinn hugarheimur, persónur
og pæling að búa til einhvers konar
fræðsluleik um náttúruna og þá
kannski aðallega um dýrin og vist-
kerfin sem eru hér á Suðurnesjum
og við erum að rannsaka á hverjum
degi.

Fyrsta skrefið var að festa hug-
myndina og skissurnar á blað og
sækja um styrk til Uppbyggingar-
sjóðs Suðurnesja, mér var vel tekið

og fékk styrk til að hrinda verk-
efninu í framkvæmd. Ég var búinn
að skissa upp helstu karakterana,
gera handrit og strúktúra hvað ég
vildi gera og vegna styrksins gat ég
fengið grafískt hönnunarfyrirtæki,
Jökulá, til að hanna allt sem sést
í leiknum í dag. Jökulá bjó sömu-
leiðis til viðmótið sem þurfti til að
hægt yrði að forrita leikinn og við í
sameiningu, höfðum samband við
útskriftarárganginn í tölvunar-
fræði við Háskólann í Reykjavík.
Okkur var mjög vel tekið og mjög
öflugur hópur útskriftarnema tók
verkefnið að sér og úr varð sam-
vinnuverkefni Þekkingarsetursins,
Jökulár og Háskólans í Reykjavík.
Þó svo að verkefnið sé tilbúið, þá
mun það verða í sífelldri þróun
og við vorum að fá nýjan styrk í

síðustu viku. Hann mun fara í að
þýða verkefnið, bæði yfir á ensku
og pólsku. Fróðleiksfúsi virkar þá
ekki einungis sem náttúrufræðsla
heldur einnig sem gott tæki til
tungumálakennslu.“

Gagnvirkur fróðleikur

Þekkingarsetur Suðurnesja opnar
að vori en undanfarin ár hefur
verið tekið á móti rúmlega þúsund
börnum á leik- og grunnskóla-
aldri í vorferðum. Með því að þýða
leikinn yfir á ensku og pólsku sér
Daníel gullin tækifæri til að laða
erlenda ferðamenn að Þekkingar-
setrinu.

„Markhópurinn er fjögurra til
tólf ára börn en yfirskrift leiksins
er Gagnvirkur fræðsluleikur fyrir

fróðleiksfúsar fjölskyldur. Ég sé al-
gjörlega fyrir mér að í stað þess að
foreldrar fari með börnin sín í bíó á
laugardegi, komi þau frekar í heim-
sókn til okkar í Þekkingarsetrið og
spili Fróðleiksfúsa. Ég er sann-
færður um að Fróðleiksfúsi mun
laða að erlent ferðafólk og ég þykist
líka vita að náttúrufræðikennarar
á Íslandi vilji koma með nem-
endur sína í heimsókn til okkar og
fræðast um dýrin og náttúruna í
gegnum Fróðleiksfúsa, í stað þess
að lesa um í náttúrufræðibókum,“
segir Daníel.

Námstæki

Þekkingarsetur Suðurnesja er af-
sprengi Fræðasetursins í Sand-
gerði sem var sett á stofn árið 1995
en hvatamaður að því var Reynir
Sveinsson sem nýlega er fallinn frá.
Hugmyndin að Fróðleiksfúsa er í
raun að færa hið gamla safn yfir í
nútímann og nýta tækni til fræðslu.
„Það er ekki hægt að fara með ipad-
inn heim í stofu og leika leikinn
þar, maður þarf að vera á staðnum
til að geta fundið viðkomandi dýr
og maður þarf að nýta tæknina sem

hjálpartæki. Mér finnst mikilvægt
að fræða börnin um möguleikann
á nýtingu svona tækja, það er
hægt að gera svo margt annað en
spila Angry birds eða Minecraft.
Ég viðurkenni fúslega að ég hef
verið uggandi yfir áhrifum snjall-
tækja á börnin okkar, í raun hef
ég áhyggjur af okkur fullorðna
fólkinu líka varðandi það. Þess
vegna er ég ofboðslega ánægður
að geta sýnt fram á að hægt sé að
nýta tækið sem námstæki, sjálft
appið er litríkt og skemmtilegt,
það er með hljóðum allra dýranna
og miklum fróðleik, sem börnin
eiga auðvelt með að meðtaka. Ef
þau myndu mæta á svona náttúru-
gripasýningu, myndu þau ekki vita
neitt um dýrin og ég hefði þurft að
lesa ótal bækur til að geta aflað mér
þess fróðleiks sem kemur fram í
leiknum. Það skemmir síðan ekki
fyrir að börnin hafa mjög gaman af
leiknum, sem er mjög ánægjulegt
fyrir mig og okkur sem stöndum að
þessu,“ sagði Daníel að lokum.

nGagnvirkur fróðleikur fyrir fróðleiksfúsar fjölskyldur í Þekkingarsetri Sandgerðis

Með því að þýða leikinn

yfir á ensku og pólsku sér

Daníel gullin tækifæri til að

laða erlenda ferðamenn að

Þekkingarsetrinu ...

Daníel Hjálmtýsson fræðir
áhugasama nemendur.

Sigurbjörn Daði Dagbjartsson
sigurbjorn@vf.is

Gleðilega páska
Förum gætilega um páskana og komum heil heim

Íslandshús

REYKJANESBÆ

Verkalýðs- og
sjómannafélag
Keflavíkur og nágrennis

HRAFNISTA



Friðheimar voru formlega opnaðir fimmtudaginn 29. febrúar síðastliðinn en það er deild

innan Háaleitisskóla í Reykjanesbæ fyrir börn í leit að alþjóðlegri vernd. Eva Björk Sveins-

dóttir er deildarstjóri Friðheima en hún hefur mikla reynslu í stjórnun í skólakerfinu, var

skólastjóri Gerðaskóla í sjö ár og þar á undan deildarstjóri í nítján ár í Myllubakkaskóla.

Víkurfréttir spurðu hana nánar út í starfsemi Friðheima.

„Þegar ég hætti í Gerðaskóla
ætlaði ég í raun að prófa að gera
eitthvað allt annað – en einhvern
veginn sækir skólinn alltaf í mann
og mér fannst þetta verkefni svo
skemmtilegt þannig að ég gat
eiginlega ekki sagt nei við því,“
segir Eva Björk Sveinsdóttir sem
stýrir Friðheimum en hún kom
ekki að verkefninu fyrr en í lok
ágúst. „Þegar ég kom inn var verið
að gera skólastofurnar og verið að
reyna að standsetja allt. Það var í
rauninni alveg ótrúlegt hvað það
tók stuttan tíma og við byrjuðum
með krakkana 18. október síðast-

Í byrjun voru rúmlega áttatíu
nemendur en það var vitað að
nemendur yrði alltaf á milli áttatíu
og hundrað. „Og það hefur verið
þannig. Það eru búnir að vera 96,
97 nemendur eftir jól, þetta er dá-
góður fjöldi. Þetta eru börn í leit
að alþjóðlegri vernd en eru í smá
biðstöðu ásamt fjölskyldum sínum.
Þarna erum við að grípa inn í með
því að bjóða upp á þetta úrræði.
„Fyrst þegar við byrjuðum vorum

við bara með fjórar kennslustofur
og vorum þá með þau yngri á
morgnana og eldri eftir hádegi.
Vorum að bjóða upp á kennslu
frá níu til ellefu og tólf til tvö. Svo
fengum við salinn 1. febrúar og
þá gátum við lengt skóladaginn,
þannig að nú eru nemendur að fá
fimm kennslustundir á dag.
Eins og ég hef sagt þá er ekkert

mál að skipuleggja heilan skóla en
þarna erum við með börn sem eru
á svo mismunandi stað. Það er smá
flækjustig þegar sumir eru búnir
að vera í fjóra, fimmmánuði – svo
kemur nýtt barn. Hvernig eigum
við að hafa skipulagið? Þannig
að við ákváðum að vera með mis-
munandi þemu sem rúllar í tvær
vikur og svo tekur nýtt við. Núna
erum við t.d. að klára varðandi dýr
en svo eftir páska erum við komin
hringinn og þá tökum við fyrir um
mig og fjölskyldan, þannig að orða-
forðinn snýst um það í tvær vikur
og svo förum við í nýtt. Svona
rúllar þetta í átta þemu og þá eru
að mestu komnir nýir krakkar
þegar við byrjum upp á nýtt.“

Byggja góðan grunn út í lífið

Eva segir að megináherslan sé lögð
á íslenskukennslu og að auka orða-
forðann – og að kenna börnunum
á íslenskt skólakerfi.
„Við skiptum því hvað við gerum

á sal og hvað við gerum í skóla-
stofunum. Við kennum íslensku
og stærðfræði í skólastofunum og í
salnum erum við að leggja áherslu
á félagsfærni, list- og verkgreinar
og hreyfingu, það eru áherslurnar,“
segir Eva. „Það væri voðalega gott
að geta komist hér í íþróttahúsið
en það er stútfullt. Þannig að við
höfum ekki verið með neina tíma
þar en vonandi getum við verið
með hreyfingu úti með vorinu.“

„Við erummikið að nýta það
sem við getum nýtt og ætlum
svo að byrja með meira sam-
starf inn í skólann. Þau eru að
sækja tíma í tónmennt og bóka-
safnið skólanum, starfsmenn á
bókasafninu eru að lesa fyrir
þau. Þetta verkefni er núna búið
að standa í fimmmánuði og við
erum að þróa það jafnt og þétt
– sjáum hvað er í boði í dag og
hverju við getum bætt við.“

Er þá gengið út frá því að þessi
börn setjist að hérna, að þetta
sé ekki bara tímabundið úrræði
og krakkarnir nái að aðlagast ís-
lensku samfélagi?
„Já, við göngum út frá því en

eins og ég segi þá erum við að
þjálfa þau í félagsfærni þannig að
þau styrkist í sinni tilveru. Hvort
sem þau fara svo til baka eða hvað
verður, að við séum að bjóða upp á
góðan grunn út í lífið.
Þetta er í raun hugsað sem tíma-

bundið úrræði á meðan þessi staða
er, að fjölskyldur bíða eftir að fá
kennitölur og komast inn í kerfið,
svo þegar börnin eru komin til að
vera fara þau út í skólana – og þá
erum við vonandi búin að gera
góða hluti og höfum náð að und-
irbúa þau vel. Að þau séu komin
með grunnorðaforða og eru þá
sterkari að byrja í skólanum.“

Ólíkirmenningarheimar

Þetta eru börn sem koma frá
hinum og þessum löndum,
hvernig gengur að blanda
þessum ólíku menningarhópum
öllum saman?
„Það getur alveg verið áskorun,

það er ýmislegt ólíkt en það hefur
gengið mjög vel hingað til. Börnin
eru mikið móttækilegri en við og
það er ekki mikið um uppákomur
svo þetta fer allt saman vel af stað.“
Börnin eru í misjöfnu ásigkomu-

lagi þegar þau koma hingað og
Vinnumálastofnun hefur félags-
ráðgjafa á sínum snærum sem
sinna fjölskyldunum þegar þau
koma til landsins. Eva segir að þau
geri sitt besta til að hjálpa börn-
unum og byggja upp traust. „Að
byggja upp traust meðal nemenda
og þeir geti leitað til starfsfólksins.“
Í Friðheimum er gert ráð fyrir

tuttugu stöðugildum en aðeins
hefur tekist að fylla í fimmtán
þeirra. Næsta spurning til Evu
er hvernig samskiptin gangi við
krakkana og hvort tungumálin séu
engin fyrirstaða. „Jú, það er mikil
leikræn tjáning í kennslunni,“ segir
hún og hlær. „Við erum rosalega
heppin með starfsfólk. Það eru
tvær sem eru spænskumælandi, ein
sem er kennari og einn stuðnings-
fulltrúi, svo erum við með kennara
sem talar arabísku og svo eru tveir
sem babla aðeins á spænsku. Auð-
vitað er þetta svolítið flókið því það
tala ekki allir kennararnir spænsku
en yfir áttatíu prósent nemenda
talar spænsku og maður veit ekki
alltaf hvað er að fara fram á milli
krakkanna – en með reynslunni
þá getur maður lesið í látbragðið,
hvort verið sé að segja eitthvað
skemmtilegt eða leiðinlegt. Það
er svona það helsta sem við erum
að upplifa, við vitum stundum
ekki alveg hvað fer þeirra á milli
– og það er áskorun,“ sagði Eva að
lokum.

Það getur alveg verið
áskorun, það er ýmislegt
ólíkt en það hefur gengið
mjög vel hingað til. Börnin
erumikiðmóttækilegri en
við og það er ekkimikið um
uppákomur svo þetta fer allt

samanvel af stað ...

Jóhann Páll Kristbjörnsson
johann@vf.is

liðinn.

Góður grunnurút í lífiðGóður grunnurút í lífið

ÞemadagarHáaleitisskóla fóru fram í
síðustu viku og þar slepptu nemendur
sköpunargáfunni lausri eins ogmá sjá
ámeðfylgjandimyndum sem Jóhann
Páll Kristbjörnsson, ljósmyndari
Víkurfrétta tók.

Litríkir þemadagarLitríkir þemadagar

Eva Björk tekur við blómvendi úr höndumEva Björk tekur við blómvendi úr höndum
Kjartans Más Kjartanssonar, bæjarstjóraKjartans Más Kjartanssonar, bæjarstjóra
Reykjanesbæjar, við opnun Friðheima.Reykjanesbæjar, við opnun Friðheima. VF/JPKVF/JPK

Mikill fjöldivar samankominn viðMikill fjöldivar samankominn við
tilefnið og fengu gestir að skoðatilefnið og fengu gestir að skoða
húsnæðið eftir formlega opnun.húsnæðið eftir formlega opnun.

Teikningar krakkanna
vöktu mikla athygli

viðstaddra.

Guðmundur Ingi Guðbrandsson,Guðmundur Ingi Guðbrandsson,
félags- og vinnumarkaðsráðherra,félags- og vinnumarkaðsráðherra,

hélt tölu við opnunina.hélt tölu við opnunina.

Friðþjófur Helgi Karlsson,Friðþjófur Helgi Karlsson,
skólastjóri Háaleitisskóla,
skólastjóri Háaleitisskóla,
bauð viðstadda velkomnabauð viðstadda velkomna
og sagði nokkur orð.og sagði nokkur orð.



Tómas Þorvaldsson GK er frystitogari í eigu Þorbjarnar í Grindavík.
Sigurður Jónsson hefur verið annar skipstjóra skipsins síðan það var
keypt fyrir fimm árum en þar áður var Siggi á Hrafni Sveinbjarnar-
syni GK frá áramótum ‘89/’90. Siggi man tímana tvenna í frysti-
togarasjómennskunni, allur aðbúnaður er allt annar í dag en hver túr
er venjulega á bilinu tuttugu og fimm til þrjátíu dagar. Sú mokveiði
á þorski sem hefur verið við Suðurnes í nánast í allan vetur nær ekki

út fyrir tólf mílurnar en innan þeirrar línu
mega frystitogarar ekki veiða. Tómas Þor-
valdsson GK var í sínum fyrsta túr eftir gír-
upptöku, sem tók um þrjámánuði. Tímasetn-
ingin gat ekki verið betri má segja, áhafnar-
meðlimir gátu þá sinnt fjölskyldum sínum á
þeim tíma sem Grindvíkingar voru hraktir
frá bænum sínum en sextán af 26 áhafnar-
meðlimum eru með lögheimili í Grindavík.

Siggi var staddur á Selvogsbank-
anum, sem er um tuttugu mílur
vestan Surtseyjar og 40 mílum
sunnan við Þorlákshöfn, þegar
myndsímtalið átti sér stað, hægt
er að nálgast það á vef Víkurfrétta.
Siggi var að reyna við ufsa og
túrinn vantaði einn dag í að verða
tveggja vikna gamall.

„Skipið var búið að vera í þriggja
mánaða viðhaldi, það var verið að
taka gírinn upp, síðasta löndun var
11. desember í Reykjavík og gírupp-
takan fór fram þar. Þegar skip er
búið að vera svona lengi frá tekur
oft tíma að fá allt til að snúast rétt
svo við fórum stutt, létum fara á
Eldeyjarbankanum til að fá eitt-
hvað niður í vinnsluna og sjá hvort
allt væri ekki í lagi. Það gekk bara
vel, við keyrðum svo í tólf tíma
vestur eftir og á meðan var hægt
að fínstilla vinnsluna og við vorum
klárir þegar komið var á Vestfjarð-
armið. Alltaf þegar nýtt kvótaár
hefst, 1. september, er reynt við
tegundirnar sem erfiðara er að ná
í, eins og ufsa og grálúðu. Það þarf
venjulega að hafa meira fyrir þeim
tegundum, auðveldara alla jafna að
ná í þorsk og karfa en við ákváðum
að byrja í þorski fyrir vestan og það
gekk bara nokkuð vel.“

Ekki sama mok

Þeir sem lesa vikulega pistla
Gísla Reynissonar í Víkur-
fréttum, aflafréttir, vita að mikil
þorskveiði hefur verið hér í
kringum Suðurnes og hafa bát-
arnir oft þurft að tví- og jafnvel
þrílanda en nær þetta fiskerí líka
til frystitogaranna?

„Það getur verið mokveiði í eitt
veiðarfæri en ekkert í það næsta,
upplifunin hjá línusjómanninum

getur verið allt önnur en hjá sjó-
manninum sem er með troll og
svo öfugt. Loðnubresturinn í ár
kemur við okkur en á sama tíma er
búið að vera feiknarlegt fiskerí hjá
línusjómanninum sem veiðir nær
landi en við megum. Hjá okkur
gildir tólf mílna landhelgin, við
megum ekki veiða innan þeirrar
línu. Hjá okkur, fyrir utan þá línu,
er alls ekki svo mikið af þorski en
þetta er allt breytingum
háð. Þegar ég byrjaði
á þessum veiðiskap, á
Hrafni Sveinbjarnar-
syni árið 1990, vorum við
að mokveiða þorsk hér í
köntunum á vertíðinni en
það er enginn þorskur þar
lengur. Þróunin undan-
farin ár hefur verið þannig
að það er mokveiði uppi í
harða landi og allir bátar
undir 29 metrunum eru
að fiska mjög vel. Við erum
búnir að vera í tólf daga
hér fyrir sunnan að reyna
við ufsa og erum komnir
með u.þ.b. tuttugu tonn af
þorski með en það hefur líka
verið talsvert af ýsu. Þetta
er nokkuð blandaður afli en

allur þessi þorskur sem er verið er
að tala um, hann er alla vega ekki
hér hjá okkur en eins og ég segi,
þetta er allt breytingum háð,“ segir
Siggi.

Venjulegur túr um mánuður

Líf frystitogarasjómannsins kallar
á fjarveru frá fjölskyldu en venju-
legur túr á Tómasi Þorvaldssyni
GK er í kringum 30 daga. Þegar
ekkert stórt viðhald er í gangi er
miðað við að skipið nái þrettán
túrum á ári. Í dag eru lang-
flestir frystitogarar landsins með
tvær áhafnir, það þýðir að skipið
stoppar bara rétt til að landa og
sinna nauðsynlegu viðhaldi og fer
svo út aftur með nýrri áhöfn. Það
er Þorbjörn í Grindavík sem gerir
Tómas Þorvaldsson út og er frysti-
togarinn Hrafn Sveinbjarnarson
einnig í flotanum.

Hvernig er hefðbundinn dagu á
hafinu?

„Í venjulegu árferði sjáum við
löndunardagana í nóvember og
getum skipulagt okkur samkvæmt
þeim. Við ætlum að prófa í ár að
hafa lengri túra yfir sumarið,
gerum líklega tvo 40 daga túra
þá. Þetta eru öðruvísi túrar yfir
sumarið, þá er meira verið að eltast
við grálúðu sem kallar á minni
vinnu því það er dregið lengur og
vinnslan gengur hraðar fyrir sig,
það er betra veður og hin áhöfnin
fær þá gott sumarfrí á meðan.

Ég kem að vestan, var á ísfisk-
togara á milli þess sem ég var í
stýrimannaskólanum en ég flutti
svo til Grindavíkur áramótin
‘89/’90 og byrjaði þá á Hrafni
Sveinbjarnarsyni GK svo ég er

búinn að vera lengi á svona veiði-
skap. Það er mikill munur að vera
á þessu skipi sem ég er á í dag eða
vera á Hrafninum og sérstaklega
áður en hann var lengdur. Það
eru einhverjir tuttugu metrar á
sekúndu í þessum töluðu orðum
en skipið hreyfist ekki, menn
vöknuðu oft með lakið vafið utan
um sig á litla Hrafninum á sínum
tíma svo það er ekki hægt að líkja
þessu saman í raun. Hér eru allir
með sérklefa fyrir sig og það fer
miklu betur um mannskapinn að
öllu leyti. Ég man þann tíma sem
horft var á mánaðargamlar upp-
teknar fréttir í sjónvarpinu, það var
eitt sjónvarp og videotæki í setu-
stofunni og það var einn sími um
borð. Þegar maður fór í Smuguna
var ekkert samband, maður mátti
þakka fyrir ef að skip kom með
póst að heiman, þá gat maður lesið
bréf frá konunni. Í dag erum við
alltaf í góðu netsambandi, getum
horft á sjónvarp Símans svo við
náum öllum boltanum má segja.
Það hefur alltaf verið mikill áhugi
á enska boltanum hér um borð,
mikill rígur á milli manna en í
góðu auðvitað.“

Lífið um borð

„Hefðbundinn dagur hjá mér er
þannig að ég er venjulega vakn-
aður um átta leytið, kíki upp og
sé hvernig staðan er og leysi svo
nafna minn af um hálf tíu leytið,
við reynum að miða við að standa
sitthvora tólf tímana. Oft er ég
kominn niður um hálf ellefu en
þegar mikið fiskerí er kíkjum við
niður í vinnsluna og hjálpum til.
Mér finnst alltaf gaman að taka
á því niðri í vinnslunni, þá er líf
í tuskunum. Þegar ég er kominn
af vakt reyni ég að kíkja í bók, við
erum með fína líkamsrækt hér um
borð og ég er nú alltaf á leiðinni
að stunda hana meira. Við erum
með heitan pott svo það fer vel um
okkur en minn hugur er nánast
stöðugt við vinnuna en maður
reynir að slaka sér þegar færi gefst
til.

Það var mikil breyting til hins
betra fyrir hásetann þegar við
fórum úr sex tíma kerfi yfir í átta
tíma. Menn voru sem sagt að
vinna sex tíma og voru í sex tíma
í fríi en við tókum síðan upp átta
tíma vaktakerfi, þannig hafa menn
miklu meiri tíma fyrir sjálfan sig
í fríi, geta horft á mynd, kíkt í
pottinn eða ræktina og þeir hvílast
líka miklu betur. Ég man að gömlu
hundunum leist ekkert á þessar
breytingar fyrst en nánast eftir
einn dag á sjó voru þeir búnir að
taka þetta nýja kerfi í sátt. Það eru
þrír vélstjórar, tveir þeirra standa
tólf tíma vakt eins og við í brúnni,
skipta klukkan sex og yfirvél-
stjórinn stendur yfir daginn eins
og ég. Mórallinn um borð hefur
alltaf verið góður, ég hef verið með
sumum hér frá upphafi á Hrafni
Sveinbjarnar, t.d. Birni Oddgeirs-
syni, yfirvélstjóra. Þetta verður
pínulítið eins og önnur fjölskylda
manns. Við erum jú saman í u.þ.b.
mánuð í senn og þá tengjast menn
auðvitað ákveðnum böndum og
blessunarlega hefur mórallinn
alltaf verið góður hjá okkur, það
skiptir mjög miklu máli. Ég er
mjög ánægður með áhöfnina mína,
þetta er hörkuduglegur mann-
skapur,“ sagði Siggi að lokum.

Ekki samamokfiskerí
fyrir utan tólfmílurnar

„Mikill munur að fara úr sex tíma vaktakerfi
yfir í átta tíma. Eins og önnur fjölskylda
manns,“ segir Sigurður Jónsson, skipsstjóri.

Sigurbjörn Daði Dagbjartsson
sigurbjorn@vf.is

„Þetta eru öðruvísi túrar yfir sumarið, þá er meira
verið að eltast við grálúðu sem kallar á minni
vinnu því það er dregið lengur og vinnslan gengur
hraðar fyrir sig, það er betra veður og hin áhöfnin
fær þá gott sumarfrí á meðan.“

Stútfullur pokinnStútfullur pokinn
kominn inn fyrir.kominn inn fyrir.

Heiti potturinn hefur slegið íHeiti potturinn hefur slegið í
gegn hjá áhafnarmeðlimum.gegn hjá áhafnarmeðlimum.

Siggi með Vilhjálmi Lárussyni, kokki.Siggi með Vilhjálmi Lárussyni, kokki.

Myndin er tekin um borð í Hrafni Sveinb
jarnarsyni.

Myndin er tekin um borð í Hrafni Sveinb
jarnarsyni.

Siggi með eiginkonu sinni,
Fanneyju Pétursdóttur.

„Ég er til í að gera ansi margt ef ég get losnað við sársaukann,“ segir Þórhallur Ingi Sigur-
jónsson sem lenti í hræðilegu slysi þegar hannvar fjórtán ára og bjó í Grindavík.Meðferðin á
honumvar og er lygi líkust ogmá segja að hann hafi verið gerður að tilraunadýri hjá lækni
á Borgarspítalanum. Þórhallur er stöðugt kvalinn í dag, er ennþá að leita réttar síns og vill að
ríkið kosti aðgerð sem framkvæmd er í Þýskalandi. Sú aðgerð á að geta linað þjáningar hans.

Þórhallur er sannfærður um að hafa kíkt hinummegin, hann varði þremur klukku-
stundummeð sjálfum John Lennon og George Harrison kíkti meira að segja við. Þórhallur
hafði lengi glamrað á gítar en við þessa uppljómun leysti hann tónlistargyðjuna í sér úr
læðingi og hefur samið og tekið upp fjölda laga.

Út af líflínunni

Þórhallur man eins og það hafi
gerst í gær, daginn örlagaríka 14.
ágúst 1978, þegar hann var fjórtán
ára gamall. Hann bjó á horni Aust-
urvegs og Mánagötu í Grindavík,
beint á móti knattspyrnuvellinum.
Föðurafi hans bjó í parhúsi við
hliðina á fjölskyldu Þórhalls og var
með smíðaverkstæði í bílskúrnum
en hafði ekki tilskilin leyfi fyrir
verkstæðinu eða vélunum sem þar
voru. Þórhallur hafði oft verið að
hjálpa til inni á verkstæðinu hjá
afa sínum, sópaði gólfin og tók
til en fékk slæmt í hálsinn og var
því bannað af lækni að vera inni á
verkstæðinu. Föðurbróðir Þórhalls
var þekktur smiður í Grindavík og
kenndi smíði um tíma í grunn-
skóla Grindavíkur, hann var með
öll tilskilin leyfi og var með lærling,
sem var um tvítugt á þessum tíma,
á samningi hjá sér. Þórhallur mun
aldrei geta hugsað þá hugsun til
enda hvað hefði gerst ef hann hefði
ekki hlýtt kalli lærlingsins þennan
örlagaríka dag.
„Ég man hvað veðrið var æðis-

legt þennan dag, sólin skein og
ég var eitthvað að laga keðjuna á
hjólinu mínu. Allt í einu kemur
lærlingurinn, sem ég ætla ekki
að nafngreina, hlaupandi út af
smíðaverkstæðinu yfir bakgarðinn
til mín og biður mig að koma og
hefla nokkrar spýtur með sér en ég
segi strax við hann að ég megi ekki
vinna inn á verkstæðinu þar sem
læknir var búinn að banna mér að
gera það. Svo var ég auðvitað allt
of ungur til að vinna þar. Hann gaf
sig ekki, þrisvar sinnum sagði ég
við hann að ég mætti ekki vinna
inni á verkstæðinu en hann suðaði
í mér þangað til að ég gaf eftir.
Versta samþykki sem ég hef gefið,
eða eins og ein andleg kona sagði
við mig fyrir mjög mörgum árum
síðan: „Þarna fórst þú út af þinni
líflínu og ert trúlega ekki ennþá
kominn á hana.“ Við fórum inn á
verkstæðið og ég hjálpaði honum
að hefla spýturnar. Að verkinu
loknu slökkti hann á vélinni sem
snerist áfram en hann gleymdi að

setja hlífina yfir. Svo kom frændi
minn inn á verkstæðið og ég
ætlaði að hlaupa til hans, hrasaði
og setti hendina fyrir mig en beint
í hefilinn. Ég man sársaukann
og skelfinguna eins og þetta hafi
gerst í gær, litli putti, baugfingur
og langatöng tættust hreinlega,
allt skinn, öll bein og liðamót frá
handabaki að nöglum hurfu, negl-
urnar héngu einhvern veginn á því
litla skinni sem var ennþá, þetta
var alger hryllingur. Það sorglega
við þetta allt saman var að afi var
inni á verkstæðinu. Af hverju bað
lærlingurinn afa ekki um að hefla
þessar djöfulsins spýtur með sér?
Annað sem ég hef mikið hugsað út
í, það hefði verið miklu betra ef öll
höndin hefði farið í hefilinn og allir
puttarnir farið af, þá væri ég ekki
í þeirri stöðu sem ég er í í dag og
þessi saga væri í raun engin saga
til að segja frá. Ég man hversu of-
boðslegur sársaukinn var, afi fann
skítuga tusku og vafði henni utan
um höndina á mér, fór með mig

út á pall og kallaði á mömmu og
sagði henni að ég þyrfti að fara á
sjúkrahús því ég hefði sett höndina
í hefilinn. Á þessum tíma var
engin heilsugæsla eða sjúkrabíll í
Grindavík, bara Ólafía hjúkrunar-
fræðingur sem var yndisleg kona.
Mamma fékk líklega taugaáfall,
fór að leita að lyklunum af bílnum
en afi fór inn til sín. Ég hef mikið
velt fyrir mér hvernig afi gat bara
farið inn í íbúðina sína og gert ekki
neitt, væntanlega hefur samviskan
verið að naga hann en að geta horft
upp á afabarnið sitt og hlustað á
skelfingaröskrin í u.þ.b. korter án
þess að gera nokkuð, ég hef aldrei
getað skilið það. Lærlingurinn og
frændi minn sem urðu líka vitni
að þessu, að þeir skyldu ekki koma
út og hugga þennan fjórtán ára
dreng sem hafði lent í hræðilegu
slysi. Það er mér líka hulin ráðgáta
af hverju þeir gerðu ekki neitt.“

Sjúkrahús og
skrípaleikurinn hefst

Helga Þórunn Ingólfsdóttir, móðir
Þórhalls, fann loksins lyklana
að bílnum, þeir voru í svissinum
allan tímann. Afi Þórhalls kom út
og settist í framsætið en Þórhallur
var kominn í aftursætið. Helga
leit á afann og spurði í forundran;
„ætlarðu ekki að setjast aftur í hjá
drengnum?“ Afinn svaraði með
nei-i, þetta væri betra svona og
þau lögðu í’ann, þau fram í og Þór-
hallur hágrátandi í aftursætinu.
Þessi bílferð rennur Þórhalli seint
úr minni, hann var sárkvalinn og
öskraði í sífellu á móður sína að
keyra hraðar. Þegar komið var á
sjúkrahúsið í Keflavík var enginn
læknir á vakt, Þórhallur ráfaði um
gangana sárkvalinn með tusku
vafða utan um höndina á sér en
á þessum tíma var mamma hans
ekki búin að sjá hversu illa höndin
á syni hans var útleikin. Eftir um
klukkustund mætti loksins læknir
og þá voru um tveir tímar liðnir
frá slysinu. Þórhallur var búinn að
ákveða með sér að hann ætlaði ekki
að horfa aftur upp á höndina á sér
og man skelfingar- og hryllings-
svipinn á lækninum þegar hann
tók tuskuna af höndinni.
„Því miður leit ég aftur á

höndina á mér, þvílíkur hryllingur
að sjá þetta fjórtán ára gamall.
Mamma sá höndina líka og fékk
væntanlega endanlega taugaáfall
og enn þann dag í dag skil ég ekki
hvernig þessum lækni gat dottið í
hug að láta mömmu keyra mig inn
á Borgarspítala í Reykjavík. Lækn-
irinn í Keflavík hreinsaði sárið og
setti hreinar umbúðir utan um,
sagði svo við mömmu að það þyrfti
að taka puttana af mér. Sem betur
fer gaf hann mér morfín, þvílíka
sælutilfinningu hafði ég ekki upp-
lifað, að losna við sársaukann. Við
keyrðum því til Reykjavíkur, ég í
sæluvímu í aftursætinu og mamma
og afi fram í. Það var greinilega
svipuð staða þá í heilbrigðismálum,
við þurftum að bíða í tvo til þrjá
tíma niðri áður en læknir hitti
okkur. Loksins kom svo læknirinn,

Rögnvaldur Þorleifsson, sem var
einn ef ekki færasti skurðlæknir
landsins á þessum tíma. Ég man
óljóst eftir að hafa hitt hann, var
náttúrulega í morfínvímu og búinn
að vera í taugaáfalli vegna slyssins.
Hann hreinsaði sárið, tók svo nál
og stakk í endann á stubbnum sem
ennþá hékk og spurði mig hvort ég
finndi til. Þarna er enn eitt augna-
blikið sem ég myndi vilja geta
snúið svari eða ákvörðun við, ef ég
hefði svarað að ég finndi ekkert,
hefði Rögnaldur væntanlega tekið
ákvörðun um að taka alla puttana
af. Í staðinn hófst í raun hræðilegri
martröð en ég var nýbúinn að upp-
lifa,“ segir Þórhallur.

Tilraunadýr

Af því að Þórhallur sagðist finna
fyrir nálarstungunni má segja að
hann hafi breyst í tilraunadýr á því
augnabliki. Hann man ekki eftir
sér fyrr en um miðjan næsta dag,
þegar hjúkrunarfræðingur stóð
yfir honum og sagði: „Ekki hreyfa
hægri höndina, hún er saumuð föst
við magann á þér.“
Þórhallur vissi ekki hvaðan á

sig stóð veðrið, fjórtán ára, aleinn
án mömmu sinnar og mátti ekki
hreyfa hægri höndina því hún var
saumuð föst við magann á honum.
Rögnvaldur læknir hafði tekið
ákvörðun um að græða skinn af
maga Þórhalls á puttana og því var
farið út í þessa tilraunastarfsemi.
Svona aðgerð hafði aldrei verið
framkvæmd á Íslendingi að best
er vitað. Það ótrúlega er að ekkert
samráð var haft við móður Þórhalls
og svona mátti hann dúsa í þrjár
vikur. Pabbi Þórhalls, Sigurjón,
hafði verið á sjó þegar slysið átti sér
stað og þegar hann kom í land kíkti
hann á son sinn á sjúkrahúsinu.
„Pabbi heimsótti mig einu sinni

þegar ég lá á sjúkrahúsinu, annars
var hann bara á sjónum, svona var
þetta á þessum tíma en svo kom
hann þegar ég var útskrifaður. Ég
var í þrjár vikur á spítalanum, ég
fékk sem betur fer heimsóknir
frá félögum mínum og Ingólfur
móðurafi minn heimsótti mig líka
oft. Ég var eina barnið þarna og
fannst spennandi þegar karlarnir
sem voru með mér á stofu, sendu
mig niður í sjoppu að kaupa síga-
rettur og sælgæti. Þarna prófaði ég
að reykja í fyrsta skipti, með hægri
höndina saumaða fasta við magann
á mér og líklega byrjaði ég að
reykja á þessum tíma en áður en ég
lenti í slysinu hataði ég reykingar.

Fjórtán ára gerðurFjórtán ára gerður
að tilraunadýriað tilraunadýri

eftir hræðilegt slyseftir hræðilegt slys
Allt þaggað niður. Hönd saumuðviðmaga.
Ótrúlegmeiðsla- ogveikindasaga Þórhalls

Inga SigurjónssonarúrGrindavík.

Sigurbjörn Daði Dagbjartsson
sigurbjorn@vf.is

Égman sársaukann og
skelfinguna eins og þetta
hafi gerst í gær, litli putti,
baugfingur og langatöng

tættust hreinlega ...

Myndin til vinstri er fermingarmynd af
Þórhalli. Að ofan er tekin ári eftir slysið.

Það er skrýtið að hugsa til baka
þegar hjúkrunarkonurnar voru að
koma og athuga hvernig ég hefði
það, þær spurðu hvernig litli Mars-
búinn þeirra hefði það. Þær meintu
eflaust vel en svona lagað hafði
aldrei áður sést á sjúkrahúsinu, ég
var bara eins og tilraunadýr. Það
störðu allir á þennan fjórtán ára
dreng með höndina saumaða fasta
við magann og sumir bentu. Ég tók
þessu ekki illa en greinilega byrjaði
ég strax þarna að grafa tilfinningar
mínar niður. Ég líki þessu við að
tilfinningar mínar hafi verið eins
og Babushka-styttur, þar sem sú
minnsta fer ofan í þá næstminnstu
og svo koll af kolli. Svona lokaði ég
tilfinningar mínar kyrfilega inni og
henti lyklinum. Í mínum huga var
ég að henda tilfinningum mínum
inn í stálskápa.

Ég fékk að koma heim eftir þrjár
vikur og var ennþá með höndina
saumaða við magann á mér og
var heima í viku. Ég man hversu
hissa ég var að afi skyldi ekki kíkja
yfir til okkar og athuga hvernig
ég hefði það, hann lét ekki sjá sig
og þetta voru heil tuttugu skref á
milli íbúðanna. Svo kom að því að
höndin var losuð frá maganum en
eftir það hófst enn ein martröðin
og ég upplifði ítrekað miklu meiri
sársauka en í sjálfu slysinu.“

Pynting á sjúkrahúsi

Þegar Þórhallur var búinn að vera
heima í smá tíma, að jafna sig eftir
að höndin var losuð frá maganum
og hann með svakalegar umbúðir,
fann hann allt í einu hvernig
blotnaði undir umbúðunum þegar
hann rétti úr sér. Mamma hans
hafði farið í búðina, Þórhallur
var einn heima og fór inn á bað
til að kíkja undir umbúðirnar, við
honum blasti ekki fögur sjón.

„Ég var búinn að vera í hálf-
gerðum keng allan tímann en
þegar ég rétti úr mér fann ég
hvernig allt blotnaði, þegar ég leit
undir sá ég bara grænan gröft og
það var mjög mikið af honum. Ég
var kominn með bullandi sýkingu

árið. Ég vissi ekki ná-
væmlega hvað þetta
ýddi en þóttist vita að
etta væri ekki gott.
g gat hringt í Ólafíu
júkrunarfræðing og
ún sagði að ég þyrfti að
ara eins og skot inn á
Borgarspítala. Mamma
var frekar lengi í búð-
nni, það hvarflaði ekki
að mér að fara til afa
og ömmu. Um leið og
mamma kom sýndi ég
henni og við fórum í
snarhasti til Reykja-
víkur. Við þurftum
eitthvað að bíða en
loksins gat Rögn-
valdur kíkt á mig og
tók umbúðirnar af.

Hann muldraði eitthvað á þá leið
að hann grunaði að þetta hefði
getað komið fyrir, ég var ennþá
með alla saumana í maganum á
mér. Hann reyndi eitthvað að þrífa
sárið og tók sér svo töng í hönd og
fór með hana inn í sárið til að ná í
saumana. Ef ég hafði fundið fyrir
sársauka eftir slysið, var það í raun
barnaleikur við hliðina á þeim
vítiskvölum sem ég fann þarna á
bekknum. Ég öskraði hreinlega
úr sársauka, hann kallaði á auka
hjúkrunarkonu og þær tvær bæði
héldu mér niðri og héldu fyrir
munninn á mér. Svona var ég sárk-
valinn í nokkrar mínútur á meðan
Rögnvaldur kafaði ofan í skurðinn
og losaði saumana. Ég skil ekki að
það skyldi ekki hafa liðið yfir mig
og af hverju í andskotanum deyfði
Rögnvaldur mig ekki? Þegar þessar
aðfarir voru búnar þreif hann sárið
og setti nýjar umbúðir og sendi mig
fram til mömmu. Hún sá hvernig
ég var á mig kominn og heimtaði
að fá að tala við Rögnvald lækni en
það var ekki hægt. Ótrúlegt! Við
fórum síðan heim en svo liðu tveir
eða þrír dagar og aftur var sama
bleytan komin, við aftur á Borgar-
spítalann og sagan endurtók sig.
Rögnvaldur beið mín og tvær
hjúkrunarkonur stóðu við vegginn,
tilbúnar að halda mér og ég vissi
nákvæmlega hvað var að fara
gerast. Ég hágrét, spurði Rögn-
vald hvort hann gæti ekki deyft
mig og hann spurði mig, fjórtán
ára guttann, hvort ég vildi að hann
myndi mænudeyfa mig. Ég vissi
ekkert hvað það þýddi en hann
gerði ekkert slíkt og skipaði mér
upp á bekkinn, kafaði aftur ofan í
skurðinn og losaði sauma og hjúkr-
unarkonurnar héldu mér á meðan
ég engdist um, ég trúi varla að ég
sé að segja þetta! Ég gæti trúað
að þetta hafi líkst því að vera eins
og á vígvallarspítala í fyrri heims-
styrjöldinni! Aftur reyndi mamma
að ná tali af Rögnvaldi en allt kom
fyrir ekki og við send heim. Í þriðja
skiptið vall gröfturinn úr sárinu en
þá sagði ég mömmu að ég færi ekki
aftur til Rögnvaldar! Ég hlýt að

hafa fengið pensilín til að vinna á
sýkingunni, ég man það ekki alveg
en eftir miklar fortölur gaf ég mig
og við fórum í þriðja skiptið. Sami
hryllingurinn tók við en sem betur
fer var þetta í síðasta skipti sem ég
þurfti að mæta í svona pyntingar-
búðir, sýkingin hefur væntanlega
farið en tilraunastarfseminni á mér
var alls ekki lokið,“ segir Þórhallur.

Tilraunastarfsemin heldur áfram

Þegar Þórhallur var búinn að jafna
sig á sýkingunni fékk mamma hans
símtal frá Borgarspítalanum, Þór-
hallur átti að mæta eftir nokkra
daga. Hann var svæfður og drifinn
í aðgerð og aftur fékk hvorki Þór-
hallur né mamma hans að vita
hvað átti að gera. Það kom hjúkr-
unarfræðingunum á óvart hversu
lengi Þórhallur svaf eftir að hafa
verið svæfður, hann var út úr heim-
inum í hátt í sólarhring. Spurning
hvort undirmeðvitundin hafi verið
farin að taka stjórnina, Þórhallur
vildi bara ekki vakna eftir þær
kvalir sem hann var búinn að vera
upplifa. Þegar hann vaknaði eftir
aðgerðina fékk hann að vita hvað
hafði verið gert.

„Ég fór í fyrstu aðgerðina strax
eftir slysið 14. ágúst 1978, 18. maí
1979 fór ég í mína fimmtu stóru
aðgerð. Í aðgerðum tvö til fimm
voru gerðar frekari tilraunir á mér,
bein voru tekin úr mjöðmum og
úlnlið og reynt að græða í fing-
urna á mér. Alltaf reyndi mamma
að ná tali af Rögnvaldi en aldrei
tókst það, hún fékk ekkert að vita
hvað var verið að gera við mig.
Loksins eftir fimmtu aðgerðina
fékk mamma viðtal við Rögnvald.
Þegar hún mætti var hann með
skýrslubunkann fyrir framan sig,
muldraði eitthvað og þorði aldrei
að líta í augun á mömmu nema
í lokin þegar hann leit upp og
sagði: „Við verðum bara að sjá til.“
Þar með var þeim fundi lokið og
mamma fór út með fleiri spurn-
ingar en hún hafði komið með. Ég
fór í eina svona aðgerð í viðbót, 13.
ágúst 1979, og eftir það var mér
einfaldlega hent út í lífið. Ég gat
ekki rætt þetta við neinn, ég lokaði
þessar tilfinningar kyrfilega inni
í mér, setti undir mig hausinn og
tók á því. Ég fór í Fjölbrautaskóla
Suðurnesja, réði mig svo á sjóinn
þegar ég var orðinn sautján ára. Ég
náði með herkjum að stunda þessa
erfiðisvinnu sem sjómennskan er
og var á sjónum í eitt ár og gekk
bara vel. Áður en ég réði mig vildi
pabbi hitta Rögnvald lækni, vænt-
anlega til að fá blessun hans á að ég
færi að stunda þessa erfiðisvinnu.
Þetta var skrítið, þetta slys mitt eða
hryllingurinn á eftir hafði aldrei
verið rætt innan fjölskyldunnar
og allt í einu tók pabbi þetta upp
með sjálfum sér. Það var skrítið að
koma á Borgarspítalann, allir voru
hræddir við Rögnvald en við pabbi
fengum fund með honum. Hann
skoðaði mig eitthvað og sagði að ég
hefði nú haft gott af sjúkraþjálfun á
sínum tíma en sagði svo að ég hefði
bara gott af því að fara á sjóinn, svo
mörg voru þau orð. Eftir eitt ár sem
háseti ákvað ég að mennta mig til
vélstjóra og hóf nám í Vélskólanum
árið 1982.“

Menntavegur þyrnum stráður

Þórhallur telur sig nokkuð
greindan mann og hugur hans
leitaði til viðskipta og þá lá beinast
við að fara í Verzlunarskóla Íslands.
Einn galli var bara á gjöf Njarðar,
Verzlingurinn þurfti að geta vél-
ritað og það gat Þórhallur eðlilega
ekki. Þess vegna gleymdi hann
öllum framavonum varðandi við-
skipti og skráði sig í Vélskólann.
Þarna hélt hann að veikinda-
sögu sinni væri lokið en því fór
víðs fjarri. Hann fór að finna til í
maganum og fór því til meltingar-
sérfræðings sem heitir Birgir Guð-
jónsson.

„Ég fór í fullt af rannsóknum á
árunum ‘84 til ‘90, hætti svo að
finna til og gleymdi þessu þannig
séð. Ég fór svo að finna aftur fyrir
þessu og árið 2014 sagði ég Birgi
loksins frá þessu og þá kveikti hann
á perunni. Hann var fljótur að sjá
að það að byrgja svona lagað inni í
sér kemur alltaf aftan að manni og
það kemur að skuldadögum. Þegar
maður fær sjokk fær maður hnút
í magann, það þekkja allir en að
byrgja svona lagað inni í sér eins
og ég lenti í gat ekki endað vel.
Ég fór í ótal rannsóknir á þessum
árum í kringum 1984 og fann mig
ekki í vélstjóranáminu og hætti.
Ég prófaði rafvirkjun, gafst upp á
því og athugaði þá með rafeinda-
virkjun, gafst sömuleiðis upp á
því. Ég ráfaði um óttalega stefnu-
laus, lokaði mig af og leið alls ekki
vel, var greinilega farinn að glíma
við þunglyndi á þessum tíma.
Svo datt mér í hug að fara til Sví-
þjóðar, fékk vinnu við smíðar og
var úti í níu mánuði og náði mér
ágætlega á strik. Þegar ég kom
heim réði ég mig á sjóinn á Vaðla-
berginu hjá Guðjóni Einarssyni.
Ég var kominn með fyrsta stigið
í vélstjórnarnáminu og gat ráðið
mig sem annan vélstjóra. Þarna
kemst ég á beina braut má segja.
Ég kláraði svo vélstjóranámið og
sjómennskan tók við, í minning-
unni var þetta góður tími. Auðvitað
átti ég eftir að gera upp fortíðina
en ég byrgði þetta bara allt inni
svo ég skautaði í gegnum lífið á
hnefanum má segja. Ég var vél-
stjóri á Grindvíkingi frá ‘93 til ‘98,
átti frábæran tíma þar og var svo

aftur 2000 til 2003, fór þaðan yfir
á frystitogarann Vigra en kunni
aldrei nógu vel við mig á slíkum
veiðiskap. Fór svo yfir á Júpiter og
sjómennskunni lauk svo árið 2007
þegar ég réði mig hjá hitaveitunni
í Svartsengi. Ég vann þar fram til
ársins 2015 en þá voru verkirnir í
höndinni búnir að taka sig upp og
ná yfirhöndinni. Síðan hef ég verið
öryrki,“ segir Þórhallur.

Eyddi þremur klukkustundum
með John Lennon

Líf Þórhalls hefur síður en svo
verið dans á rósum síðan hann
þurfti að hætta að vinna. Hann
hefur reynt flest það sem er í boði,
m.a. hugleiðslu og hefur hitt miðla.
Hann hefur farið frá einum lækni
til annars til að reyna fá bót meina
sinna, t.d. hitti hann taugalækni
sem sagði honum að algengt sé
að taugakerfið geti aftengt taugar
sem hafa skaddast en einhverra
hluta vegna vakna þær svo aftur.
Hann fór að finna fyrir í hendinni
árið 2014, hitti þá heimilislækninn
sinn sem ávísaði honum til handa-
sérfræðings og hér er hann í dag,
tíu árum síðar, og hefur ekki getað
slakað á í hendinni, er með stöðuga
verki sem ágerast bara.

„Ég fór á milli lækna sem endaði
á að ég lagðist enn og aftur undir
hnífinn. Ég hafði brotið putta
um aldamótin og fékk stálplötu,
læknirinn hélt að hún orsakaði
sársaukann og tók hana en ekkert
breyttist. Þegar ég hugsa til baka
tel ég að þarna hafi allir stálskáp-
arnir, Babushka-stytturnar, farið að
opnast. Allt það sem ég hafði byrgt
inni í mér vildi komast út og við
það gat ég ekki ráðið.

Ef ég hafði fundið fyrir
sársauka eftir slysið, var
það í raun barnaleikurvið
hliðina á þeimvítiskvölum

sem ég fann þarna á
bekknum. Ég öskraði

hreinlega úr sársauka ...

Ég er sannfærður umað
hafa farið hinummegin

og sá fyrsti sem ég hitti var
John Lennon. Ég hef aldrei
upplifað aðra eins alsælu,

ást og hlýju ...

rsla Rögnvalds
leifssonar, læknis,
r slysið skelfilega.

framhald á næstu síðu.

Með friðarsúlunaMeð friðarsúluna
í Viðey í baksýn.í Viðey í baksýn.

Ég þurfti ekki fleiri skurðað-
gerðir á þessum tíma, ég þurfti að
vinna andlega úr áfallinu sem ég
hafði lent í. Ég hélt samt áfram
að reyna fá bót meina minna og
fór aftur í aðgerð árið 2017. Þá
var langatöngin, sem hafði verið
skökk og snúin, stytt. Við þá að-
gerð versnaði ég bara. Allt kom
fyrir ekki og allir þessar læknar
sáu sæng sína upp reidda gagnvart
mér, þeir gátu ekki hjálpað mér
svo ég endaði hjá verkjateyminu
á Landspítalanum. Þessi deild er
fyrir fólk sem er með stöðuga verki
og þarna upplifði ég bestu og sér-
stökustu lífsreynslu sem ég hef
nokkurn tíma upplifað. Mér voru
gefnar þrjár sprautur með deyfi-
lyfjum beint í æð og ég vissi ekki
fyrr en ég var kominn á annað til-
verustig og var þar í þrjá klukku-
tíma. Ég er sannfærður um að hafa
farið hinummegin og sá fyrsti sem
ég hitti var John Lennon. Ég hef
aldrei upplifað aðra eins alsælu, ást
og hlýju. Ég hafði alltaf hlustað á
Bítlana og Lennon var í uppáhaldi
hjá mér en hann komst í nýjar
hæðir þarna hjá mér. Þarna var
hann í allri sinni dýrð og ekki nóg
með það, George Harrison kom
líka, pollrólegur eins og hans var
von og vísa en Lennon var í því-
líkum gír. Ég fann síðan hvernig ég
var að detta til baka en náði með
hugarorkunni að fara aftur til Len-
nons. Þetta gerðist í nokkur skipti
en að lokum datt ég úr vímunni
og vaknaði. Hjúkrunarfræðing-
urinn horfði einkennilega á mig.
Ég mundi allt sem hafði gerst og
þegar læknirinn kom að athuga
með mig sagði hann að ég hefði
látið hjúkrunarfræðingana fá nett
taugaáfall, ég hefði verið að tala við
John Lennon allan tímann.“

Skáldagyðjan heimsækir Þórhall

Ástæða þess að læknirinn gaf Þór-
halli þessar þrjár sprautur var sú að
hann var að reyna opna fyrir tauga-
endana. Hann fór til annars sjúkl-
ings eftir að hafa gefið Þórhalli
sprauturnar en fékk síðan sím-
hringingu frá hjúkrunarfræðing-
unum, þær voru logandi hræddar
því Þórhallur var í hrókasam-
ræðum á ensku við John Lennon.
Læknirinn heyrði í gegnum símann

hvað Þórhallur sagði og eftir að
hann var vaknaður sagði læknirinn
honum hvað þetta hefði verið sér-
stök upplifun fyrir sig. Hann hefði
séð marga upplifa eitthvað nýtt en
aldrei hefði hann séð annað eins og
hjá Þórhalli, sem er sannfærður um
að hafa verið á meðal þeirra sem
hafa yfirgefið þetta tilverustig.
Þórhallur eignaðist gítar fyrir

tvítugt, hann hafði ekki mikið
verið að reyna semja en við þessa
upplifun losnaði eitthvað úr læð-
ingi. Lennon birtist Þórhalli oft í
draumum og hefur hann samið lög
sem hann tileinkar goðinu sínu.
„Ég myndi segja að tónlistin

sé búin að halda mér gangandi
undanfarin ár, þetta gefur mér of-
boðslega mikið. Ég hef orðið þess
heiðurs aðnjótandi að fá að vinna
tónlistina mína með þeim feðgum,
Jóhanni Ásmundssyni og Ásmundi
syni hans. Þeir reka stúdíó rétt fyrir
utan Sandgerði sem heitir Paradís.
Þeir feðgar eru algjörir snillingar,
mér finnst mjög gott að vinna með
þeim. Ég man ekki alveg hvað ég
er búinn að gefa mörg lög út, ég er
með helling af hugmyndum sem
ég á eftir að vinna betur úr og taka
upp. Eigum við ekki að segja að
draumurinn sé að gefa út plötu.
Mér hefur þótt þægilegra að semja
á ensku en þarf að reyna gera meira
af því að semja á íslensku, það er
eðlilegra að semja á okkar ylhýra
fyrir landa mína. Ég geri ekki ráð
fyrir að fara í útrás með tónlistina
mína en þó veit maður aldrei.
Ég vil helst ekki gera upp á milli
laganna minna en vil þó minnast
á lagið Calling Johnny, það fjallar
um samtal mitt við Johnny Cash
en hann lenti í áfalli í æsku þegar
hann missti bróður sinn í slysi,“
segir Þórhallur.

Æxli, fyrirgefning og varanleg
lausn í Þýskalandi

Í þessu viðtali var komið inn á veik-
indin í maganum sem Þórhallur fór
að finna fyrir eftir að hann hóf nám
í Vélskólanum. Hann hafði alltaf
fundið fyrir því af og til og þegar
verkirnir voru farnir að ágerast árið
2019 fór hann í frekari rannsóknir
og í ljós kom risavaxið æxli sem var
fjarlægt með skurðaðgerð. Ekki
var vitað hvort æxlið væri ill- eða
góðkynja og það var sett í ræktun.
Aldrei hafði annað eins æxli sést
hér á landi og tók heila tólf daga
að rannsaka það, sem betur fer
reyndist æxlið góðkynja.
Þórhallur er að hugleiða hvort

hann eigi að prófa aðgerð þar
sem rafskauti verður komið fyrir
utan á mænunni. Hleðslukubbi

er komið fyrir neðarlega í bakinu
á honum og tvisvar sinnum á dag
þarf að hlaða kubbinn, í klukku-
stund í hvort skipti. Þórhallur er
með efasemdir með þessa aðgerð
enda bara 50% líkur á fullum
bata. Ef draumar hans rætast fer
hann til Þýskalands. Hann hefur
komið auga á handlæknastofu,
Handzentrum, sem sérhæfir sig í
handaáverkjum en svona aðgerð
kostar mikið og peninga á hann
ekki í bílförmum eftir að hafa verið
á örorkubótum undanfarin ár.

Vítahringur

„Þessi aðgerð með rafskautið við
mænuna er eitthvað sem ég hef
mínar efasemdir um. Þeir segja að
ég þurfi fyrst að skrá mig í meðferð
inn á Vog til að hætta svefntöfluáti
en hvað á ég að gera? Ég get ekki
sofnað fyrir verkjum nema ég taki
svefntöflur en mest hef ég tekið
nítján svefntöflur á einni nóttu.
Ég er kominn í stóran vítahring
með þetta og veit satt best að segja
ekki hvað ég á að gera. Ég er alltaf
bestur fyrri part dagsins á meðan
svefntöflurnar eru ennþá í mér. Á
kvöldin er ég venjulega viðþolslaus
af verkjum og verð að taka svefn-
töflur bara til að geta róað mig
niður. Fyrir síðustu aðgerðina árið
2017 var ég að taka hálfa til eina
svefntöflu en eftir hana er ég bara
alltaf að drepast í hendinni og verð
að taka fleiri.
Ég kom mér í samband við

læknamiðstöð í Köln í Þýskalandi,
Handzentrum, sem sérhæfir sig
í handaáverkum. Ég er búinn að

senda þeim allt um slysið mitt
og þeir vilja ólmir fá mig út, þeir
segjast aldrei hafa séð annað eins.
Þeir geta auðvitað ekki lofað neinu
en vilja fá að reyna. Þetta kostar
bara mikinn pening. Ég vona að
landlæknir vilji skoða mitt mál, ég
veit að landlæknisembættið getur
skoðað öll mál, þau fyrnast ekki.
Ég hef hingað til fengið höfnun frá
landlækni og heilbrigðisráðherra
en ég ætla ekki að gefast upp.
Ég finn í hjarta mínu að ég vil

geta fyrirgefið öllum sem eiga
þátt að máli. Þegar ég hitti sér-
fræðing í höfuðbeina- og spjald-
hryggjameðferð, en þessi kona er
skyggn, spurði hún mig á meðan
ég lá á bekknum hvort mér þætti
Rögnvaldur hafa gert mig að til-
raunadýri. Ég játti því og þá sagði
hún mér að Rögnvaldur væri hjá
sér og honum þætti þetta mjög
leitt. Hann sagði að þegar ég lenti
í slysinu hafi verið svo lítið vitað
um taugar, tveimur til þremur
árum síðar hafi verið komin miklu
meiri vitneskja og ef ég hefði lent í
slysinu þá hefði hann aldrei fram-
kvæmt þær aðgerðir á mér sem
hann gerði. Hann bað mig um
fyrirgefningu og ég sagðist fyrir-
gefa honum. Eftir það grét ég eins
og krakki og Rögnvaldur gerði það
víst líka hinum megin. Eftir á að
hyggja finn ég því miður að ég hef
ekki alveg náð að fyrirgefa en ég er
að vinna í því daglega og vil geta
fyrirgefið öllum allt. Það er ekki
gott að þurfa líka að burðast með
hatur, nægur er víst pakkinn sem
ég þarf að burðast með,“ sagði Þór-
hallur að lokum.

LAUSAR STÖÐUR

Í STÓRU-VOGASKÓLA
Vegna ört stækkandi sveitarfélags og fjölgunar nem-

enda í Stóru-Vogaskóla vantar okkur kennara og starfs-

fólk í eftirfarandi stöður:

n Umsjónarkennara á yngsta- og miðstig
n List- og verkgreinakennara
n Íþróttakennara
n Dönsku- og sérkennara
n Stuðningsfulltrúa
n Frístund
n Bókasafnskennara/bókasafnsfræðing 50%

Stóru-Vogaskóli er 200 barna grunnskóli þar sem skóla-
starf er í senn metnaðarfullt og faglegt. Einkunnarorð
skólans eru virðing, vinátta og velgengni sem endur-
speglast í daglegu starfi í skólanum. Í skólanum er góður
starfsandi og hefur skólinn á að skipa öflugu og áhuga-
sömu starfsfólki.

Skólinn er staðsettur í einstöku umhverfi í nálægð við
fjölbreytta náttúru. Stóru-Vogaskóli er Grænfánaskóli.

Menntunar- og hæfniskröfur:

n Leyfisbréf til kennslu skal fylgja umsókn
n Háskólamenntun sem nýtist í starfi
n Frumkvæði, sjálfstæði og faglegur metnaður
n Færni í samvinnu og teymisvinnu
n Jákvæðni og sveigjanleiki í samskiptum
n Ábyrgð og stundvísi
n Áhugi á að starfa með börnum

Launakjör eru samkvæmt kjarasamningi Sambands
íslenskra sveitarfélaga og Kennarasambands Íslands
vegna Félags grunnskólakennara.

Umsóknarfrestur er til 5. apríl
og skulu umsóknir berast á netfangið
hilmar@vogar.is

Nánari upplýsingar veitir

Hilmar Egill Sveinbjörnsson skólastjóri

í síma 440-6250.

Ef ég hafði fundið fyrir
sársauka eftir slysið, var
það í raun barnaleikurvið
hliðina á þeimvítiskvölum

sem ég fann þarna á
bekknum. Ég öskraði

hreinlega úr sársauka ...

Þórhallur eignaðist gítar fyrir tvítugt, hann segir að tónlistin sé búin að halda mér gangandi undanfarin ár.

Svona lítur hægri hönd Þórhalls út í dag. Aðgerðir
voru gerðar á litla fingri, baugfingri og löngutöng

14 // VÍKURFRÉTTIR Á SUÐURNESJUM



Samstarf um fræðslu- og kynn-
ingarmál í Reykjanes jarðvangi
Áannan tugkennara frá SuðurnesjumogKróatíu skiptust
á heimsóknum til landanna
Nýverið var undirritaður þjón-
ustu- og samstarfssamningur
milli Sambands sveitarfélaga
á Suðurnesjum, Reykjanes
UNESCO Global Geopark og
GeoCamp Iceland sem er ætlað
að efla og styrkja fræðslu- og
kynningarstarf innan jarð-
vangsins.
Samkvæmt samningnum mun

GeoCamp Iceland á komandi
tveimur árum sinna sértækum
verkefnum sem snúa að fræðslu-
tengdum verkefnum, umsóknum
í þróunarsjóði og kynningarstarfi,
sér í lagi innan skóla og mennta-
stofnanna á Reykjanesinu. Þá mun
GeoCamp Iceland taka að sér að
kortleggja fræðslu- og mennta-
tengd verkefni, námsframboð og
skólastarf innan svæðisins, sér
í lagi þá starfsemi sem nýtir sér
nærumhverfið og auðlindir svæð-
isins til kennslu í náttúrufræði og
STEM-greinum.

Kennaraferðir í evrópska
jarðvanga

Eitt af þeim verkefnum sem Geo-
Camp Iceland heldur utan um fyrir
hönd SSS er styrkur sem sóttur
var til Erasmus+ menntaáætlunar
Evrópusambandsins og er ætlað
að styrkja náttúrufræðikennslu,
útikennslu og STEM-fög í jarð-
vangnum.
Landsskrifstofa Erasmus+ á Ís-

landi veitti ferðastyrki fyrir allt að
átján grunnskólakennara af Suður-
nesjunum til að sækja vikulangar
vinnustofur í evrópskum jarð-
vöngum en fyrsta ferðin var farin
til Danmerkur í lok mars.

Þar voru tveir jarðvangar heim-
sóttir, auk þess sem þátttakendur
kynntu sér náttúrufræðikennslu í
dönskum grunnskólum á árlegu
Big Bang ráðstefnunni sem fór
fram í Óðinsvéum dagana 20. til
21. mars.
Þess má geta að GeoCamp

Iceland hefur nýverið lokið þátt-
töku í verkefni sem miðar að
innleiðingu STEM-greina í króa-
tískum grunnskólum og var styrkt
af Uppbyggingarsjóði EEA/EFTA.
Einn þáttur þess verkefnis var að
tengja saman kennara og sérfræð-
inga á Íslandi við skólastjórnendur
og kennara í Króatíu.

Sem liður í verkefninu fóru á
annan tug kennara og sérfræð-
inga frá Íslandi í fjórar ferðir til
Króatíu á síðasta ári, þar á meðal
frá sex grunnskólum á Suður-
nesjum. Þessir skólar tóku að
sama skapi á móti sambærilegum
fjölda króatískra kennara í fjórum
heimsóknum þeirra til Íslands.
Samstarfsskólar verkefnisins á
Suðurnesjunum voru Stapaskóli,
Heiðarskóli, Háaleitisskóli, Akur-
skóli, Grunnskólinn í Grindavík
og Gerðaskóli, auk Þekkingarset-
ursins í Sandgerði.

Aðalskipulag
í Reykjanesbæ
Umhverfis- og skipulagsráð Reykjanesbæjar samþykkti

á fundi 15. mars 2024 að auglýsa eftirfarandi

breytingartillögur í samræmi við 30. og 31. gr.

skipulagslaga nr. 123/2010.

Bolafótur
Sveitarfélagið Reykjanesbær kynnir lýsingu við
breytingartillögu á aðalskipulagi Reykjanesbæjar 2020
- 2035 þar sem gert er ráð fyrir að stækka miðsvæði M11
inn á opið svæði OP2. Gert er ráð fyrir að svæði M11
stækki um 1,3 ha inn á grænt svæði OP2, opið svæði við
Njarðvíkurskóga. Svæði OP2 minnkar um 1,3 ha, fer úr
44,5 ha í 43,2 ha.

Aðaltorg
Sveitarfélagið Reykjanesbær kynnir lýsingu við
breytingartillögu á aðalskipulagi Reykjanesbæjar 2020
- 2035. Breytingin felst í því að stækka landnotkunarreit
Miðsvæði 12 (M12) til norðurs og austurs um 4,25 ha
og auka heildarbyggingarmagn í 100.000 m² með
heimild fyrir 450 íbúðum. Með breytingu þessari mun
nýtingarhlutfall fara úr 0.2 í 0.6. Fyrirhuguð stækkun
tekur til skipulagssvæða M12 og OP9 norðan Aðalgötu,
austan við Reykjanesbraut og vestan við Heiðarskólahverfi
(ÍB1). Farið verður inn á opið svæði OP9 um 4,25 ha og
miðsvæði (M12) verður 16,3 ha.

Gögn eru aðgengileg á heimasíðu Reykjanesbæjar og
einnig á skipulagsgátt skipulagsstofnunar. Þeim sem telja
sig eiga hagsmuna að gæta er hér með gefinn kostur á að
gera athugasemdir við tillögurnar. Frestur til að skila inn
athugasemdum er til og með 10. april 2024. Skila skal
inn skriflegum athugasemdum á netfang skipulagsfulltrúa
skipulag@reykjanesbaer.is eða gegnum skipulagsgátt
skipulagsstofnunar.

Reykjanesbær 27. mars 2024

Vel sótt Erlingskvöld var haldið
í Bókasafni Reykjanesbæjar í
síðustu viku þar sem þrír rit-
höfundar lásu upp úr nýjustu
bókum sínum en áður en höf-
undum var hleypt að flutti djass-
söngkonan Birta Rós Sigurjóns-
dóttir þrjú lög eftir Nina Simone
og lék gítarleikarinn Sveinbjörn
Ólafsson með henni. Birta mun
halda tónleika til heiðurs Nina
Simone næsta haust en þeir eru
hluti af Tónleikaröð Ellýjar sem
bókasafnið er samstarfsaðili að.
Ásmundur Friðriksson reið á

vaðið og honum til fulltingis var
Sigurður Friðriksson, Diddi Frissa.
Þeir sögðu frá bók Ásmundar, Lífs-
saga Didda Frissa – öflugur til sjós
og lands. Bókin segir frá æviferli
Didda Frissa sem er þjóðsagnaper-
sóna suður með sjó og var kominn
til sjós tólf ára gamall. Fáir höfðu
trú á honum, enda lítill skilningur

á lesblindu, ofvirkni og athyglis-
bresti á þeim árum og á hverju ári
var hann rekinn úr skólanum.

Næst var komið að Mörtu Eiríks-
dóttur en hún gaf út tvær bækur
á síðasta ári, Ástin er hunangið í
blómi lífsins og Tendraðu gyðjuna
innra með þér. Marta las úr bók-
inni Ástin er hunangið í blómi
lífsins sem er falleg ástarsaga og
segir frá íslenskri konu sem fær
nóg af drykkfelldum sambýlis-
manni sínum og ákveður að flytja
til Noregs á vit ævintýranna þar
sem hún ræður sig á bóndabæ hátt
uppi í fjöllum hjá gömlum hjónum.
Einn vinsælasti höfundur

landsins, Auður Jónsdóttir, sló
botninn í dagskrá kvöldsins en
hún las upp úr bók sinni Högni
sem er hárbeitt og bráðfyndin sam-
tímasaga um Högna sem leitar
svölunar í faðmi kvenna á börum
bæjarins eftir erfiðan skilnað og
verður skyndilega umdeildasti
maður landsins og er knúinn til að
horfast í augu við sjálfan sig.
Auður er margverðlaunaður höf-

undur. Fyrsta skáldsaga hennar,
Stjórnlaus lukka, kom út árið 1998
og var tilnefnd var til Íslensku bók-
menntaverðlaunanna. Síðan þá
hefur hún sent frá sér fjölda verka,
bæði fyrir börn og fullorðna, og

hlotið fjölmargar viðurkenningar
fyrir verk sín og tvívegis verið til-
nefnd til Bókmenntaverðlauna
Norðurlandaráðs.
Það var vel við hæfi að Auður

skildi ljúka dagskránni en hún á
ekki langt að sækja skáldagáfuna
og tengist Erlingskvöldi á vissan
hátt því upphafið að Erlings-
kvöldum má rekja til þess þegar
Erlingur Jónsson, fyrrverandi
bæjarlistamaður Keflavíkur, gaf

bókasafninu listaverkið Laxness-
fjöðrin árið 2002. Sama ár skrifaði
Auður bókina Skrýtnastur er
maður sjálfur um afa sinn, Halldór
Laxness. Bókin hlaut viðurkenn-
ingu Upplýsingar, félags íslenskra
bókasafnsfræðinga, sem besta
fræðibók fyrir börn sem út kom á
árinu 2002.
Eftir upplesturinn spjölluðu höf-

undar og gestir saman yfir kaffi og
konfekti.

Vel sótt Erlingskvöld var haldið

Góður andi á Erlingskvöldi
MENNING

JóhannPáll Kristbjörnsson

johann@vf.is

Ásmundur Friðriksson og Diddi FrissaÁsmundur Friðriksson og Diddi Frissa
sögðu frá ýmsu skemmtilegu semsögðu frá ýmsu skemmtilegu sem

kemur fram í Lífssögu Didda Frissa.kemur fram í Lífssögu Didda Frissa.

Rithöfundurinn og jógakennarinnRithöfundurinn og jógakennarinn
Marta Eiríksdóttir las upp úr ástarsöguMarta Eiríksdóttir las upp úr ástarsögu

sem hún gaf út á síðasta ári.sem hún gaf út á síðasta ári.

Birta Rós Sigurjónsdóttir og SveinbjörnBirta Rós Sigurjónsdóttir og Sveinbjörn
Ólafsson opnuðu dagskrána meðÓlafsson opnuðu dagskrána með

lögum Nina Simone.lögum Nina Simone. VF/JPKVF/JPK

Gestir nutu þess að hlýða áGestir nutu þess að hlýða á
upplestur höfundanna.upplestur höfundanna.

Auður Jónsdóttir, barnabarn Nóbelskáldsins,Auður Jónsdóttir, barnabarn Nóbelskáldsins,
las úr nýjustu skáldsögu sinni við góðar undirtektir.las úr nýjustu skáldsögu sinni við góðar undirtektir.

Stóru-Vogaskóli hefur tekið þátt í Erasmus+ verkefnum (áður Comenius)
á vegum Evrópusambandsins í rúman áratug og fyrir tveimur árum

heimsóttu nemendur úr áttunda bekk franska skólann Collége Jean Mounies.

Fékk loksins að kyssa stelpu án þess
að vera sleginn eða sparkað ímig

Sigurbjörn Arnar Jónsson var fermdur í Keflavíkurkirkju árið 1990 og prestur var séra Ólafur Oddur
Jónsson heitinn.

Hvað kemur fyrst upp í hugann
þegar þú rifjar upp ferminguna?
Besta kökuveisla sem ég hef

verið í og líka fermingarferðalag í
Skálholt. Fékk þá loksins að kyssa
stelpu án þess að vera sleginn eða
sparkað í mig.

Af hverju léstu ferma þig?
Það var bara eitthvað sem allir

gerðu. Hugsaði ekkert um trú í
þeim skilningi á þessum tíma. Það
kom síðar, allnokkru síðar.

Hvernig var fermingarundirbún-
ingurinn, presturinn og kirkjan?
Ósköp hefðbundinn, fermingar-

fræðsla, ferðalag yfir helgi í Skál-
holt, skyldumæting í nokkrar
messur þar sem við vorum
stundum með smá skyldur í sjálfri
messunni eins og lesa texta og svo-
leiðis.

Var haldin veisla og hvað er eftir-
minnilegast úr henni?
Já, héldum veislu í húsnæði

Björgunarsveitarinnar í Njarðvík.
Þar sem þetta var mín veisla sér-
pantaði ég nokkrar kökur sem
mamma gerði ásamt fleiri ljúf-
fengum tertum sem voru svo uppi-
staða máltíða næstu nokkra daga
eftirá. Er enn þann dag í besta
kökuveisla sem ég verið í. Þetta er
ein af þeim ljúfu minningum sem
ég á um mömmu, hvað hún og
amma lögðu sig mikið fram með
þetta flotta veisluborð þar sem allar
mínar óskir rættust.

Eru einhverjar fermingargjafir
sem þú manst eftir?
Fékk hljómborð frá foreldrum

mínum og svo þetta hefðbundna
eins og nokkur pennasett og svefn-
poka. Einnig nokkrar bækur sem
vöktu ekki mikinn áhuga þá en
eru eigulegar í dag. 35.000 í pen-
ingum sem ég nýtti sem gjaldeyri
í utanlandsferð sem ég fór með
foreldrum mínum sama sumar.
Hljómborðið kveikti minn áhuga
á píanói og á ég gott og vandað
píanó í dag.

Manstu eftir fermingarfötunum
eða klippingunni/greiðslunni?
Svartar buxur, hvít skyrta,

marglita bindi og ljósbrúnn jakki.
Hárið var svo sem bara eðlilega

greitt. Var ekki enn búinn að upp-
götva „Studio line for glory hair“
eða froðu, sem átti eftir að verða
mikið notuð frá og með 1992 þegar
gúmmítöffarinn kom og Elvis
skömmu síðar.

Ertu að fara í einhverjar ferm-
ingarveislur?
Ekki á þessu ári nei sem ég veit

um. En maður er nú á þeim aldri
að vinir manns eiga margir börn
á fermingaraldri svo þetta hefur
kannski verið einn á ári undanfarin
ár með einhverjum núllárum líka.

Hvers vegna bygging íbúðarhúsa í grænum
svæðummyndi skaða umhverfið og samfélagið
Reykjanesbær stendur frammi fyrir mikilvægri ákvörðun um framtíð
grænna svæða innan bæjarmarkanna. Eitt svæði, afmarkað með
rauðum línum á meðfylgjandi mynd, hefur vakið sérstaka athygli.
Þetta svæði, sem nú þegar er notað fyrir útivist og íþróttir, er í hættu á
að missa sitt eðlilega umhverfi og þau gildi sem þau veita bæjarbúum
ef áform um breytingu á landnotkun frá grænu svæði í svæði undir
íbúðarbyggð verða að veruleika.

Svæðið í umræðu
er nú notað til
margs konar úti-
vistar. Stígurinn
sem liggur við
hliðina á því, þar
sem bæjarbúar
nota til útivistar og

njóta fegurðar náttúrunnar, myndi
glata sínum einstaka sjarma ef
íbúðabyggð kæmi í stað gróðursins.
Auk þessa myndi þurfa að fjarlægja
hluta af frisbígolfvelli í Njarðvíkur-
skóg sem er vinsælasti frisbígolf-
völlur á Suðurnesjum sem og
fjallahjólabraut sem er í töluverðri
notkun. Bæði eru mikilvægur hluti
af frístundalífi íbúa.
Þá er hér um að ræða svæði sem

bærinn hefur þegar skipulagt sem
grænt svæði með framtíðaráætlun
um uppgræðslu skógar. Svæði sem
nú þegar samanstendur af næstum
helming þroskaðra trjáa í Njarðvík-
urskógi. Þessi mögulega breyting
á skipulagi, frá grænu svæði til

svæðis undir íbúðabyggð á einum
af fáum stöðum sem ætlað er til
undir skóg, er umhugsunarverð.
Náttúrufar svæðisins einkennist

að mestu af hrauni, sem gerir gróð-

ursetningu trjáa og annars gróðurs
erfiðari. Stór hluti af trjám og gras-
lendi eru í þeim hluta sem nú er
til umræðu til að byggja á. Þessi
blanda af gróðri og hrauni skapar
vistkerfi sem er sérstakt fyrir þetta
svæði og veitir fjölbreytileika sem
er mikilvægur fyrir bæjarlífið og
umhverfið í heild sinni.
Að breyta þessu svæði í svæði

undir íbúðabyggð myndi ekki að-
eins valda óafturkræfum umhverf-
isskaða heldur einnig rýra lífsgæði

íbúa með því að fjarlægja útivistar-
og íþróttamöguleika sem þeir hafa
vanist og njóta á hverjum degi.
Samfélagið þarf að íhuga vand-

lega langtímaáhrif slíkrar þróunar
og vega og meta gildi grænna
svæða á móti þörfum fyrir aukna

íbúðarbyggð. Því er mikilvægt að
bæjarbúar komi að þessari ákvörð-
unartöku, þar sem að það er þeirra
umhverfi og lífsgæði sem eru í
hættu.

Björn Gunnarsson

Mynd af svæðinu úr skipulagslýsinguMynd af svæðinu úr skipulagslýsingu
er merkt með rauðum línum.er merkt með rauðum línum.

Mynd af umræddu svæði.Mynd af umræddu svæði.

Elskuleg móðir okkar, stjúpmóðir, tengdamóðir,
amma og langamma,

EMILÍA SVAVA ÞORVALDSDÓTTIR,
áður til heimilis að Greniteigi 32, Keflavík,

lést á Hrafnistu Nesvöllum miðvikudaginn 13. mars.

Útförin hefur farið fram í kyrrþey að ósk hinnar látnu.

Guðmundur Óli Jónsson Ingibjörg Samúelsdóttir
Elín Jónsdóttir Griffin Tommy C. Griffin

Laufey Jónsdóttir Sasaki Ryan Kent Sasaki
Styrmir Geir Jónsson Ágústa Kristín Grétarsdóttir

Magnús Jónsson Hrönn Þorsteinsdóttir
barnabörn og barnabarnabörn

Störf í boði
hjá Reykjanesbæ
Umhverfismiðstöð - Sumarstörf

Umhverfismiðstöð - Sumarstörf í skógrækt

Umhverfismiðstöð - Umsjónarmaður sumarstarfa

Velferðarsvið - Dagdvalir aldraðra

Velferðarsvið - Starfsfólk á heimili fatlaðra barna

Velferðarsvið - Sumarstarf í íbúðarkjarna

Velferðarsvið - Heima- og stuðningsþjónusta, sumarafleysingar

Velferðarsvið - Félagsráðgjafi í barna- og fjölskylduteymi

Velferðarsvið - Búsetuúrræði fyrir fatlaða

Akurskóli - Þroskaþjálfi

Fjármála- og stjórnsýslusvið - Launafulltrúi

Leikskólinn Holt - Aðstoðarleikskólastjóri

Tjarnarsel - Deildarstjóri

Viltu starfa hjá Reykjanesbæ? - Almenn umsókn

Umsóknir í auglýst störf skulu berast rafrænt gegnum vef
Reykjanesbæjar. Þar eru jafnframt nánari upplýsingar um auglýst
störf. Hægt er að notast við QR kóða til að fara beint inn á vefinn

Skortur á spennumyndum
– segir EinarMichaelsson, 21 árs gamall kvikmyndagerðarmaður,
semvill eiga sinn þátt í að breyta íslenskri kvikmyndagerð.

Einar Michaelsson, 21 árs nemandi í kvikmyndagerð kláraði nám
í Kvikmyndaskóla Íslands fyrir skemmstu og gerði stuttmyndina
Hversdags gambítur sem útskriftarverkefni. Myndin hefur vakið
talsverða athygli, sér í lagi fyrir að hampa Boga Ágústssyni sem
illmenni í einu af aðalhlutverkunum.

Einar hefur búið í Innri-Njarðvík
frá sex ára aldri en hann bjó
Keflavík fyrir þann tíma. „Ég er
sko héðan, algjörlega,“ segir hann
í upphafi spjalls okkar.

Eftir nám í Fjölbrautaskóla Suð-
urnesja skráði Einar sig í tveggja
ára nám í Kvikmyndaskóla Íslands.
„Það var gaman. Það var ekkert

annað nám sem kom til greina ef
ég á að segja satt. Maður var alltaf
að horfa á bíómyndir og ég var eig-
inlega búinn að ákveða mjög ungur
hvað ég ætlaði að gera. Mér datt
það í hug þegar ég var svona átta
ára að það væri örugglega gaman
að búa til bíómyndir þegar ég yrði
fullorðinn.“

Og þú hefur staðið við það og
haldið þinni stefnu.
„Já, ég var alveg fastur á þessu,

að ég ætlaði að gera bíómyndir.
Svo dofnaði stuttmyndagerðin smá
þegar ég kom í FS. Mér þótti það
svolítið leiðinlegt að það var ekkert
í gangi þar, engir tímar, enginn
kvikmyndaklúbbur eða neitt. Eftir
að ég hætti þá byrjaði Kári félagi
minn með kvikmyndaklúbb þar en
sá klúbbur er ekki lengur til held
ég, mér skilst að hann hafi verið
eini drifkrafturinn á bak við þetta.

Eftir að ég kláraði skólann heyrði
ég að það væri hægt að sækja um í
kvikmyndaskóla í bænum og þá ég
gerði það strax. Þar fór ég í nám
í leikstjórn og handritagerð, það
voru svona helstu fögin en svo fær
maður auðvitað að prófa ýmislegt
annað, við tókum leiklistaráfanga
og svoleiðis.“

Hvert stefnir svo hugurinn?
„Ef mann dreymir stórt þá væri

það að búa til stórar bíómyndir
alla daga en ég væri til í að fá að
klippa og leikstýra alla daga, það
er aðeins raunsærra markmið.
Stórar bíómyndir eru samt alltaf
lokatakmarkið og ég tel mig nógu
ákveðinn til að ná því á endanum.“

Hversdags gambítur

Lokaverkefni Einars úr Kvik-
myndaskólanum var stutt-
myndin Hversdags gambítur sem
er spennumynd í anda mynda
Quentin Tarantino.
„Hún er svolítið ólík öðrum út-

skriftarmyndum sem voru gerðar,“
segir hann. „Hún er svolítið löng,

margir tökustaðir og margir leik-
arar – mikið í hana lagt. Flestar
þessar útskriftarmyndir eru rólegar
og fylgja bara einni persónu, voða
mikil dramatík. Þá var stefnan mín
að gera eitthvað akkúrat öfugt,
gera eins stóra „action“-mynd og
var í boði. Við að vísu svindluðum
kannski smá, í skólanum fær
maður fjóra tökudaga til þess að
klára að taka upp svona útskriftar-
mynd af því að græjurnar eru ekki
í boði það lengi – en við áttum
allar græjur sjálfir þannig að við
lengdum tökutímann upp í ellefu
daga.
Það var reyndar hægara sagt en

gert. Það var mikið af hlaupum
fram og til baka, mér finnst ég hafa
lært mikið af þessum tökum um
hvernig það er í alvörubransanum
því ég var með tvo aðalleikara.
Annar aðalleikarinn, hann Andri,
er að þjálfa íþrótt, er í leikhóp,

vinnu og skóla. Svo það var mjög
erfitt að hitta á þegar hann væri
laus, þetta þurfti að vera vel skipu-
lagt. Einn daginn gat annar leik-
arinn komið á milli tíu og tvö en
hinn tólf og fjögur, þá höfðum við
tveggja tíma glugga á milli tólf og
tvö til að taka upp.“

Mafíuforinginn Bogi Ágústsson

Það kom mér skemmtilega á
óvart að sjá fréttamanninn Boga
Ágústsson í burðarhlutverki í
myndinni. Ef við byrjum á því,
hvernig datt þér hann í hug og
hvernig fékkstu hann í þetta?
„Sko, það voru ekki margir sem

trúðu á mig þegar ég byrjaði á
að minnast á þetta en hann var
eiginlega fyrsti maðurinn semmér
datt í hug fyrir þetta hlutverk. Ég
hugsaði: „Bogi Ágústsson, hann
gæti verið flottur vondi gæinn
minn.“ Það hlógu náttúrlega allir
að mér. „Bogi Ágústsson? Frétta-
maður?“
Ég sagðist halda að hann gæti

verið svolítið ógnvekjandi og
prófaði bara að senda á hann á In-
stagram. Hann tók jákvætt í þetta
og bað mig að senda sér handritið.“

Það er skemmst frá því að segja
að Bogi svaraði Einari með orð-
unum: „Já, ég er til.“

Byrjaði að taka upp
stuttmyndir á síma

„Ég var mjög ungur, var svona
sjö ára þegar ég átti Nokia-síma
með snertiskjá. Þá fór ég að taka
upp stutt myndskeið á símann. Ég
lærði að það var hægt að ýta á pásu
og halda svo áfram í einni klippu,
þannig að ég var að taka upp smá
stuttmyndir. Ég kunni ekkert að
klippa þá en þetta var mín leið til
þess, bara ýta á pásu og græja svo
næstu senu. Þegar ég var átta ára
fékk ég litla Canon-myndavél og
fór að taka fullt af stuttmyndum

upp úr því. Mest af þessu er á
YouTube, fólki finnst það vand-
ræðalegt fyrir mína hönd en mér
er alveg sama. Mér þykir gaman
fólk geti séð hverju mikill amatör
maður var upp í myndirnar sem ég
er að gera núna.“
Einar segir að síðan hafi hlut-

irnir þróast hratt, hann sá strák í
skólanum nota Windows Movie
Maker klippiforrit og varð hvumsa.
„Ég sagði bara; „hvað er þetta?“ Var
alveg í sjokki, þú gast klippt saman
einhver vídeó í eitt. Ég prófaði það
og svona þróast þetta áfram, maður
verður bara betri og betri í því að
klippa.“

Hvað ætlarðu að gera núna þegar
þú ert búinn með Kvikmynda-
skólann, ætlarðu út og mennta
þig meira?
„Ég held ekki, held að ég reyni

að koma mér af fullum krafti út á
vinnumarkaðinn. Maður getur lært
fullt í skóla en mér finnst ég vera
á þeim stað að ég þurfi að fara að
vinna við þetta. Mér finnst ég læra
mest af því að gera hlutina, ég lærði
meira á því að vera í tökum heldur
en að sitja í skóla átta tíma á dag.
Auðvitað á maður ekki að útiloka
neitt, aldrei að segja aldrei, en eins
og staðan er núna ætla ég að koma
mér út á markaðinn,“ segir Einar
í lokin og bætir við að sér finnist
íslensk kvikmyndagerð frekar ein-
sleit og hann vilji breyta því. „Það
er skortur á spennumyndum og
ef það er eitthvað sem ég vil skilja
eftir mig þá væri það að koma
þeim á meira framfæri,“ segir þessi
Quentin Tarantino Íslands.

Jóhann Páll Kristbjörnsson
johann@vf.is

Sko, það voru ekki margir
sem trúðu á mig þegar ég
byrjaði á að minnast á þetta
en hann var eiginlega fyrsti
maðurinn sem mér datt í hug

fyrir þetta hlutverk ...

www.sigridurhrund.is

#fruforseti

Fylgdu Sigríði Hrund á samfélagsmiðlum @fruforseti

Meðmælasöfnun

er hafin!

Smelltu á kóðann til

að veita Sigríði Hrund

meðmæli.

Fullur kokkur og Rollings Stones
n ElmarÞórHauksson fermdist 5. apríl 1998 klukkan 10:30 í Keflavíkurkirkju.

Séra Ólafur Oddur Jónsson og Séra Sigfús B. Ingvason sáu um athöfnina. „Blessuð sé minning
þeirra beggja, voru frábærir,“ segir Elmar Þór sem segir okkur frá ævintýralegum aðdraganda að
fermingarveislunni þar sem kokkurinn var blindfullur og ekki viðræðuhæfur.

Hvað kemur fyrst upp í hugann
þegar þú rifjar upp ferminguna?
Fullur kokkur! Ég man að

daginn fyrir ferminguna förum
við í salinn að hitta kokkinn og fara
yfir málin fyrir stóra daginn. Ég
man að hann var alveg blindfullur
og ekki viðræðuhæfur, vildi bara
sýna okkur grænmeti og ávexti sem
hann var búinn að leggja mikla
vinnu í að skera út sem skraut.
Helga í samkomuhúsinu í Garði,
huggaði okkur og sagði: „Ef hann
verður svona á morgun þá reddum
við þessu bara í sameiningu.“ En
veislan lukkaðist mjög vel og var
frábær í alla staði, maturinn sér-
lega flottur og góður þrátt fyrir þó
nokkuð ryk í kokknum á ferm-
ingardaginn. Ég man að það var
frábært veður þennan daginn, sól
og stilla þegar við gengum inn í
kirkjuna.

Af hverju léstu ferma þig?
Það var ekkert val með það

minnir mig, þetta var bara eitthvað
sem allir gerðu, var ekkert sérstak-
lega rætt á mínu heimili af eða á.
Minnist þess ekki að hafa verið
spurður af foreldrummínum hvort
ég vildi ekki fermast.

Hvernig var fermingarundir-
búningurinn?
Fermingarundirbúningurinn var

skemmtilegur man ég þrátt fyrir
að hafa verið smá kvöð, var alltaf
eftir skóla og lengdi daginn. Man
að mér þótti fermingarfræðslan
skemmtileg og áhugarverð og að
mér fannst Sigfús skemmtilegri.
Þá þótti mér mjög áhugavert að
heyra kórinn syngja í athöfninni
og spenningurinn að fá oblátu og
messuvínið, það var ekki gott.
Svo var Solla í Nýmynd alveg

toppurinn, hún beitti ýmsum
brellum til að fá mann til þess að
brosa. Var mjög svo skemmtilegt
að fara til hennar í myndatöku man
ég.

Var haldin veisla og hvað er eftir-
minnilegast úr henni?
Það var haldin vegleg veisla í

samkomuhúsinu í Garði, ég man
eiginlega ekki neitt eftir veislunni.
Ég man að Addi frændi kenndi mér
að brjóta saman íslenska fánann í
lok dags.
Einnig man ég eftir því að við

mamma vorum dugleg að nýta

tilboð þegar við vorum að kaupa
inn fyrir veisluna, keyptum kók í
Hagkaup Fitjum fyrir 29 krónur
flöskuna, var minnir mig afmælis-
tilboð (50 ára) og var takmarkað
magn, ein kippa á mann en við
fórum nokkrum sinnum inn og út
með smá millibili man ég.

Eru einhverjar fermingargjafir
sem þúmanst eftir?
Ég fékk 86.000 krónur í pen-

ingum. Síðan fékk ég hljómflutn-
ingstæki frá foreldrum mínum
ásamt ferð til Danmerkur þar sem
farið var á hljómleika með Rollings
Stones, líklega hefur pabbi haft
áhrif á þau gjafakaup!
Svo voru þetta svona klassískir

hlutir á þessum tíma, Parker penni
og bækur.
Gaman að segja frá því að fyrir

um það bil tveimur árum eða 25
árum seinna, fann ég eina ferming-
argjöf frá Huldu systur ömmu, sem
hafði dottið bak við skúffu. Þar var
2.000 krónu seðill sem ekki sjást
lengur í umferð, það var verið að
bjóða svoleiðis upp um daginn og
lágmarksboð var 39.000 krónur.

Mannstu eftir fermingarfötunum
eða klippingunni?
Fermingarfötin voru íslenski há-

tíðarbúningurinn, það var voðalega
spennandi man ég, fara til Reykja-
víkur á brúðarkjólaleigu Katrínar
þar sem fötin voru mátuð nokkru
áður, mikil upplifun. En Thelma
Hrund (Lokkar og línur) sá um
hárið enda fjölskylduklipparinn, en
hún hætti fljótlega að sjá um hárið
á mér eftir fermingu þar sem það
fór að þynnast heldur hratt eftir
fermingu.

Ertu að fara í einhverjar ferm-
ingarveislur í ár?
Nei, ekki svo ég viti, það hefur

enginn viljað fá mig í fermingar-
veislu þetta árið ennþá og held að
það hafi bara ekki gerst áður.

Salome Kristín Róbertsdóttir er á sautjánda ári og kemur úr

Sandgerði. Salome er á fjölgreinabraut í FS og hefur mikinn

áhuga á félagslífi og fótbolta og æfir hún með liði Kefla-

víkur. Salome stefnir á að verða tannlæknir í framtíðinni.

Á hvaða braut ertu? Fjölgreinabraut.

Hver er helsti kosturinn við FS? Auðvitað
félagslífið.

Hvaða FS-ingur er líklegur til að verða
frægur og hvers vegna? Júlían Breki því
bróðir hans er TikTok-stjarna.

Skemmtileg saga úr FS? Álfaskólinn, í
Erasmus-verkefni. Segi ekki meira en það.

Hver er fyndnastur/fyndnust í skólanum?
Watan!

Hver eru helstu áhugamálin þín? Væntan-
lega fótbolti.

Hvað hræðistu mest? Sleggjuna.

Hvert er uppáhaldslagið þitt? Hvítir skór.

Hver er þinn helsti kostur? Vinur vina
minna.

Hver er þinn helsti galli? Smá keppniskap.

Hvaða forrit eru mest notuð í símanum
þínum? Auðvitað TikTok.

Hvaða eiginleiki finnst þér bestur í fari
fólks? Að vera fyndin.

Hver er stefnan fyrir framtíðina? Það
væri örugglega bara að verða tannlæknir,
ekkert skrifað á stein.

Ef þú ættir að lýsa sjálfum þér í einu orði
hvaða orð væri það? Ljóska.

Gabríela Zelaznicka er fimmtán ára gamall nemandi í

Sandgerðisskóla og segir traust og húmor vera bestu eigin-

leikar í fari fólks. Hún stefnir á framhaldsskóla eftir tíunda

bekk og þá mun koma sér vel að hún er snögg að læra.

Gabríela er ungmenni vikunnar.

Hvert er skemmtilegasta fagið?
Annað hvort enska eða stærðfræði.

Hver í skólanum þínum er líklegur til að
verða frægur og hvers vegna? Guðjón Þor-
gils eða Oddný Soffía vegna þess að þau
eru bæði söngvarar.

Skemmtilegasta saga úr skólanum:
Þær eru margar bæði úr skíðaferðinni og
Slóvakíuferðinni.

Hver er fyndnastur í skólanum?
Katrín Ýr, hún fær mig alltaf til að hlæja.

Hvert er uppáhaldslagið þitt?
Linger með Cranberries.

Hver er uppáhaldsmaturinn þinn?
Lasanjað hennar mömmu minnar.

Hver er uppáhaldsbíómyndin þín? Hunger
Games sagan, Catching Fire.

Hvaða þrjá hluti myndir þú taka með þér
á eyðieyju og hvers vegna? Hníf, vatns-
flösku og kveikjara til þess að bjarga mér.

Hver er þinn helsti kostur?
Ég er snögg að læra.

Ef þú gætir valið þér einn ofurkraft til að
vera með restina af ævinni, hvað myndir
þú velja? Tímaflakk eða teleportation.

Hvaða eiginleiki finnst þér bestur í fari
fólks? Traust og húmor.

Hvað langar þig að gera eftir grunnskóla?
Fara í framhaldskóla.

Stundar þú íþróttir eða aðrar tómstundir?
Fer stundum í ræktina og sund.

Ef þú ættir að lýsa sjálfri þér í einu orði
hvaða orð væri það? Ákveðin.

FS-ingur vikunnar:
Nafn: Salome Kristín Róbertsdóttir.

Aldur: 16.
Námsbraut: Fjölgreinabraut.

Áhugamál: Fótbolti.

Knattspyrnu-Knattspyrnu-
konameðmikiðkonameðmikið

keppnisskapkeppnisskap

Er snögg að læraEr snögg að læra

Ungmenni vikunnar:
Nafn: Gabríela Zelaznicka.

Aldur: 15.
Bekkur og skóli: 10. bekkur,

Sandgerðisskóla.
Áhugamál: Hitta vini

og lesa.

Öflugir bakhjarlar styðja við dagskrárgerð Sjónvarps Víkurfrétta

Guðbjörg Glóð
og Fylgifiskarnir

SjónvarpVíkurfrétta vekur athygli á úrvali

sjónvarpsþátta úr smiðju Víkurfrétta umpáskana.

Suðurmeðsjó ogSuðurnesjamagasín eru

þáttaraðir semvert er að kíkja á.

Kíktu í SjónvarpVíkurfrétta á vf.is

og sjáðu áhugaverð viðtöl við Suðurnesjafólk.

Keflvíkingurinn Guðbjörg Glóð Logadóttir fékk hugmynd að stofnun
nýrrar sérverslunar með sjávarfang þegar hún vann í fiskverslun í Boston.
Góður gangur í tuttugu ár. Sló í gegn með tilbúnum fiskréttum. Erfitt í byrjun
og í hruninu. Fiskur ekki lengur bara mánudagsmatur á Íslandi.

Enginn eins klikkaður og Keli

Sævar Þorkell Jensson, betur þekktur sem Keli, hefur
í næstum 60 ár, frá því hann var ungur strákur, safnað
úrklippum og eiginhandaráritunum tónlistarfólks í úrklippu-
bækur. Bækurnar eru mikil tónlistarverðmæti og urðu tilefni
sérstakrar sýningar í Rokksafni Íslands í Reykjanesbæ seint
á síðasta ári. Keli hefur lagt á sig mikla vinnu við að safna
áritunum í bækurnar sínar og segir í viðtali við Víkurfréttir frá
því þegar hann hitti Mick Taylor úr Rolling Stones og setti upp
hvíta hanska til að fá eitthvað meira en eiginhandaráritun.

Alltaf sussað á JóhannSmára

Jóhann Smári Sævarsson er einn af sonum Keflavíkur
sem hin síðari ár hefur látið mikið að sér kveða í menningar-
lífi Suðurnesja og ekki ráðist á garðinn þar sem hann er
lægstur þegar kemur að því að setja upp menningarviðburði
á hinu klassíska sviði.

Gott sjónvarp umpáskana



Karakter og kraftur

„Þetta er gersamlega frábært, liðs-
heildin, karakterinn og krafturinn
í liðinu alveg til fyrirmyndar, við
lentum fjórtán stigum undir í
þriðja leikhluta en rúlluðum svo
yfir þá í fjórða, við getum ekki
annað en verið stolt. Það er frá-
bært að sjá stúkuna svona fulla af
Keflvíkingum. Kvennaliðið kláraði
svo sitt verkefni með stæl. Þetta er
magnaður Keflavíkurdagur,“ sagði
Magnús Þorsteinsson, formaður
Kkd. Keflavíkur.

Skemmtilegra að vinna

„Jú, heldur betur góð tilfinning,
miklu skemmtilegra að vinna en
tapa. Fór um mig í byrjun seinni
hálfleiks, já og nei. Við vorum
með okkar leikskipulag sem var að
keyra á fullu til að þreyta andstæð-
inginn, ef ég hefði hætt að hafa trú
á því hefði ég eflaust gert einhverja
vitleysu. Ég tók leikhlé til að stöðva
þetta áhlaup þeirra og vissi að leik-
urinn er í 40 mínútur, þóttist vita
að við kæmum til baka og það kom
á daginn, þeir voru orðnir þreyttir
og við gengum á lagið,“ sagði Pétur
Ingvarsson, þjálfari karlaliðs Kefl-
víkinga.

Extra sætt fyrir mig

„Það var frábær tilfinning að taka
á móti bikarnum, ég er ótrúlega
stoltur af liðinu mínu, við lentum
undir í byrjun seinni hálfleiks en
komum brjálaðir út úr leikhléinu
og eftir það var í raun bara eitt lið
á vellinum. Það er erfitt að skýra
út hvað gerist, þeir byrjuðu seinni
hálfleikinn mjög vel með nokkrum

þristum en svo komum við til baka,
þetta var risastór sigur! Þetta er
kannski extra sætt fyrir mig, það
var stór spurning hvort ég gæti
tekið þátt og ég er bara mjög
ánægður með þessar tólf mínútur
sem ég skilaði í dag,“ sagði Halldór
Garðar Hermannsson, fyrirliði
Keflvíkinga, en hann tognaði aftan
á læri viku fyrir úrslitin en hann
lét það ekki stoppa sig í bikar-
leikjunum.

Skemmtilegast að skrifa

„Að árita svona ávísanir er það
skemmtilegasta sem ég geri, körfu-
knattleiksdeild Keflavíkur á þetta
svo sannarlega skilið eftir frábæra
frammistöðu í dag. Ég er mjög
stoltur bæjarstjóri þessa frábæra
sveitarfélags, gaman að sjá alla
þessa fjölmörgu Keflvíkinga sem

komu í Laugardalshöllina í dag. Nú
er kátt á hjalla, ég geri ekki ráð fyrir
að taka fiðluna fram, hún passar
ekki við þetta tækifæri, ég gríp
í hana síðar,“ sagði Kjartan Már
Kjartansson, bæjarstjóri Reykja-
nesbæjar, sem lét sig ekki vanta í
höllina.

Hafði fulla trú á liðinu

„Auðvitað var gaman að taka við
sem fyrirliði en Katla er áfram
mjög mikilvæg liðinu, hún er með
okkur á öllum æfingum og leikjum
og er svo sannarlega hluti af okkur,“
sagði Anna Ingunn Svansdóttir,
varafyrirliði Keflavíkur, en hún tók
við fyrirliðabandinu af Kötlu Rún
Garðarsdóttur sem er ólétt.
„Það kom ekkert annað til greina

en hún myndi lyfta bikarnummeð
mér. Ég var alls ekki sigurviss fyrir

þennan leik en ég hafði fulla trú
á liðinu mínu. Við sáum að þær
unnu Grindavík og hafa unnið
okkur einu sinni í vetur svo það
kom ekki til greina að vanmeta þær
eitthvað. Þær eru með gott lið en
við mættum tilbúnar og áttum sig-
urinn skilinn,“ sagði Anna Ingunn.

Gaman að fá að lyfta bikarnum

„Ég er ekki farin neitt þó svo að ég
sé ólétt. Það var gaman að fá að
lyfta bikarnum líka, ég er búin að
vera á öllum æfingum og leikjum
síðan ég þurfti að hætta, við erum
saman í þessu. Þetta er öðru-
vísi hlutverk, skemmtilegt en ég
hlakka samt mikið til að snúa aftur
á parketið. Ég hafði góða tilfinn-
ingu fyrir þessum leik, við þurftum
að fókusera á það sem við gátum
stjórnað og ef það myndi takast
voru sigurlíkur okkar góðar, sem
kom á daginn. Við vorum náttúru-
lega búnar að tapa fyrir þeim einu
sinni í vetur svo það var ekki erfitt
að mótivera sig fyrir þennan leik
fyrir framan alla þessa áhorfendur,“
sagði Katla Rún Garðarsdóttir,
fyrirliði liðsins, en var í öðruvísi
hlutverki að þessu sinni.

Alltaf sá næsti

Blaðamaður efast um að það séu
margir einstaklingar sigursælari
heldur en Sverrir Þór Sverrisson,
þjálfari Keflavíkur. Hann vann
ítrekað sem leikmaður Keflavíkur
og hefur landað ófáum titlunum
sem þjálfari en er hann með tölu
yfir þá titla sem hann hefur unnið?

„Það þýðir ekkert að vera velta
sér upp úr gömlum sigrum, það
verður alltaf að hugsa um þann
næsta, maður lifir ekki á fornri
frægð. Ég var alls ekkert öruggur
fyrirfram, þetta var hundleiðin-
legur dagur, að þurfa hanga svona
og bíða eftir leiknum, ég var
spenntur en alls ekki sigurviss.
Þetta Þórslið er mjög gott, þær
hafa unnið okkur einu sinni og
ég veit manna best að ef að liðið
mitt mætir ekki tilbúið til leiks,
erum við bara ekkert góðar. Ef
við hins vegar myndum mæta til-
búnar til leiks og vinna baráttuna,
voru sigurlíkur okkar góðar. Ég
var mjög ánægður með hvernig við
komum inn í þennan leik, þetta er
frábær dagur fyrir körfuboltann í
Keflavík,“ sagði Sverrir Þór.

Frábær fjölskyldudagur

Björg Hafsteinsdóttir vann bik-
arinn margoft sem leikmaður og
hún getur ekki byrjað betur sem
nýr formaður Keflavíkur, íþrótta-
og ungmennafélags.
„Já, þetta gæti flokkast undir

ágætis byrjun, það er rétt. Þetta er
búinn að vera frábær fjölskyldu-
dagur hjá okkur Keflvíkingum,
ég get varla lýst hversu ánægð ég
er. Mig grunar að það verði stuð í
Keflavík í kvöld. Ég var ánægð með
stelpurnar í seinni hálfleik, hvernig
þær hristu Þórskonurnar af sér,
fljótlega sá maður hvernig þetta
myndi enda og það var gaman að
vera í stúkunni. Það var kominn
tími á svona bikarsigur, eigum við
ekki að segja að risinn sé vakn-
aður,“ sagði Björg að lokum.

Keflvíkingar urðu tvöfaldir bikarmeistarar þegar þeir unnu báða leiki úr-
slitanna í Laugardalshöllinni síðasta laugardag. Karlaliðið vann Tindastól
92-79 og kvennalið Keflavíkur vann Þór Akureyri 89-67.
Karlaleikurinn var spennnandi lengst af og fyrri hálfleikur var jafn en Tinda-

stóll leiddi 44-42. Þeir náðu svo mest fjórtán stiga forskoti í upphafi síðari

hálfleik en Keflvíkingar tóku þá öll völd á vellinum og sigldumögnuðum sigri
í höfn, 92-79.
Í kvennaleiknum voru norðankonur númeri of litlar en þær unnu sann-

færandi sigur á Grindavík í undanúrslitum. Keflavík er hins vegar með afar
sterkt lið og hleypti Þórsurum aldrei nálægt sér. Lokatölur 89-67.

KÁTTÁHJALLA

Sigurbjörn Daði Dagbjartsson
sigurbjorn@vf.is

Páll Ketilsson
pket@vf.is

Glatt tríó! Kjartan Már, bæjarstjóri, og
formennirnir Björg Hafsteins og Magnús Sverrir.

sportsport



HJÁKEFLVÍKINGUM

Góður stuðningur úr stúkunni

Keflvískir stuðningsmenn fjöl-
menntu í stúkuna í Laugar-
dalshöllinni og hvöttu sín lið af
miklum móð. Keflvísku bikarliðin
voru ánægð með stuðninginn og
Keflavík fagnaði bikarsigri hjá
körlum í fyrsta sinn síðan 2012
en þetta var sjöundi titill liðsins.
Karlarnir hafa tíu sinnum leikið í
úrslitum (7-4). Konurnar eru lang
sigursælasta bikarliðið en Keflavík
sigraði nún í sextánda sinn. Þær
unnu fyrst 1988 og unnu þá þrjú
ár í röð. Þær unnu síðan sex ár í
röð frá 1993 til 1998. Á þrettán
árum (1988-2000) sigruðu þær
alls tíu sinnum. Þær hafa tuttugu
og fimm sinnum leikið til úrslita
og hafa sigraði 16 sinnum en tapað
níu sinnum.

Þetta var í sjötta sinn sem
Keflavík fer með bæði liðin í bik-
arúrslit og í þriðja sinn sem tvö-
faldur sigur vinnst.

Fjórar millur í kassann

Magnús Sverrir Þorsteinsson,
formaður körfuknattleiksdeildar
Keflavíkur, brosti breitt eftir ár-
angursríka bikarhelgi. Fjórar nýjar
milljónir komu í kassann, VÍS gaf
sitt hvora milljónina fyrir sigrana
og Reykjanesbær sömuleiðis.

Jaka maður leiksins

Jaka Brodnik var valinn maður
leiksins í karlaleiknum. Hann hélt
liði sínu á floti í fyrri hálfleik en átti
magnað leik og skilaði 22 stigum
og tók níu fráköst.

Sverrir og Sigurður með
fimm kvennatitla

Sverrir Þór Sverrisson, þjálfari
kvennaliðs Keflavíkur, var að vinna
sinn fimmta bikartitil sem þjálfari
kvennaliða. Hann á einn titil með
UMFN og UMFG en þrjá með
Keflavík.

S igurður Ingimundarson
á einnig fimm titla, alla með
Keflavík, og hann hefur þrisvar
verið þjálfari þegar Keflavík hefur
unnið bikarinn hjá körlunum.

Wallen besta konan

Daniella Wallen var kjörin leik-
maður kvennaleiksins, hún var
frábær frá fyrstu mínútu, endaði
þó ekki með „nema“ fimmtán stig,
tók tólf fráköst og gaf sex stoðsend-
ingar. Til marks um að hún var
best, Keflavík vann með 34 stigum
á meðan hennar naut við. Annars
skoruðu fimm leikmenn tíu stig
eða meira í leiknum. Wallen hefur
verið með Keflavík síðustu árin og
staðið sig frábærlega.

Gleðin færðist á skemmtistaðinn Brons íGleðin færðist á skemmtistaðinn Brons í
Keflavík eftir sigrana í höllinni.Keflavík eftir sigrana í höllinni. VF/Hilmar BragiVF/Hilmar Bragi

UMFG fær 2,5 milljónir fyrir góðgerðartreyju Macron
Grindavíkuliðin í körfukattleik og knattspyrnu leika bæði í bún-
ingum frá ítalska búningaframleiðandanum Macron. Í síðustu
viku afhenti Macron ágóðann af sölu góðgerðartreyju Ungmenna-
félags Grindavíkur. Upphæðin rennur óskipt til yngriflokkastarfs
félagsins.

„Þegar hugmyndin kviknaði hjá
Macron á Íslandi þá vildum við
endilega hjálpa til,“ sagði Andrea
Palilla frá Macron á Ítalíu sem
kom til Íslands til að verða við-
staddur afhendingu styrksins.

„Ég var einmitt í heimsókn í
Grindavík fyrir tæpum tveimur
árum þannig að fréttamyndirnar
ýttu sérstaklega við mér og við
á Ítalíu vildum endilega leggja
okkar af mörkum og það er gaman
frá því að segja að treyjan seldist
ekki bara víðs vegar um Ísland
heldur líka erlendis,“ sagði Andrea
Palilla.

Treyjan eru sérhönnuð og
verður tilbúin til afhendingar í
apríl. Salan hófst 18. desember og
svo fór að gjósa um kvöldið.

„Það var allt búið að vera til-
búið í nokkra daga en við vorum
búin að vera að velta fyrir okkur
rétta tímapunktinum að hefja
söluna. Það var mögnuð tilviljun
að daginn sem salan hófst skyldi
fara að gjósa um kvöldið. Það er
góð tilfinning að geta gert eitt-
hvað smávegis fyrir krakkana í
félaginu á þessum erfiðu tímum.
Við vonum innilega að bæjarbúar
geti fljótlega horft fram á bjartari

tíð,“ sagði Halldór B. Bergþórsson,
framkvæmdastjóri Macron á Ís-
landi.

„Það hefur verið mikil áskorun
að halda úti yngriflokkastarfinu
síðustu misseri þannig að hver
króna í kassann er vel þegin,“
segir Klara Bjarnadóttir, formaður
UMFG, sem tók við styrknum
fyrir hönd félagsins ásamt Ásgerði
Huldu Karlsdóttur. „Samstarfið
við Macron hefur verið mjög gott
og kunnum við virkilega að meta
þetta frumkvæði af þeirra hálfu.“

Macron og UMFG vilja líka
koma á framfæri sérstöku þakk-
læti til allra þeirra fjölmiðla,
birtingaraðila og annarra íþrótta-
félaga sem hjálpuðu við að kynna
verkefnið með því að bjóða fría
umfjöllun og auglýsingar á sínum
miðlum.

Eftir landsleikjahlé snýr tipp-
leikur Víkurfrétta til baka. Í
síðustu umferð vann kokkurinn,
tónlistarmaðurinn og bæjarfull-
trúinn í Suðurnesjabæ, Anton
Guðmundsson, sigur á öðrum
kokki sem er kenndur við Sand-
gerðishluta Suðurnesjabæjar og
Réttinn í Reykjanesbæ, Magnús
Þórisson.

Til upprifjunar þá munu fjórir
tipparar enda efstir eftir veturinn
og mun sá í efsta sætinu mæta
þeim sem er í því fjórða og, númer
tvö og þrjú mætast, í undanúr-
slitum og munu þær rimmur fara
fram í næstsíðustu umferð ensku
úrvalsdeildarinnar. Sigurvegar-
arnir mætast svo í lokaumferðinni
og sigurvegarinn skellir sér á Wem-
bley á úrslitaleik FA Cup 25. maí.
Staðan í leiknum í dag er þannig að
Grétar Ólafur Hjartarson er efstur
með 46 leiki rétta, Gunnar Már
Gunnarsson með 36, Hámundur
Örn Helgason með 34 og Jónas
Karl Þórhallsson með 26.

Áskorandi vikunnar kemur úr
Fjölbrautaskóla Suðurnesja, hann
heitir Magnús Einþór Áskelsson
en er jafnan kallaður Maggi Tóka.
Hann hefur kennt á starfsbraut FS
í fjórtán ár en það er námsbraut
fyrir krakka með greiningar.

„Eigum við ekki að segja að
gamall draumur sé að rætast, að
fá að tippa í tippleik Víkurfrétta.
Sem United-maður kem ég með
bullandi sjálfstraust inn í leikinn
eftir glæstan sigur minna manna
á Liverpool í bikarnum fyrir
skömmu. Ég hef nýtt mér þetta
tækifæri til hins ýtrasta, að láta
Pool-arana heyra það en ég var
óþolandi næstu daga eftir leikinn,
tækifærin hafa nú ekki verið mörg
að undanförnu fyrir okkur að gorta
okkur. Ég hef verið með tippleik í
gangi í FS en samt ekki þannig að
tippað er á þrettán leiki. Við höfum
þetta þannig að maður velur sér
lið og ef það vinnur heldur maður
áfram en þarf að velja sér nýtt lið
næst. Svona gengur þetta koll af
kolli þar til einn stendur uppi sem
sigurvegari. Við vorum einmitt að
klára tímabil um síðustu helgi. Ég
tippa af og til í getraunum með
vinnufélaga, hef gaman af því og
eins og ég segi, stefni ótrauður á
að vinna Anton um helgina. Það
var auðvitað mjög óvænt að hann
skyldi hafa unnið Magnús, því get
ég og mun ekki vanmeta Anton þó

svo að hann segist ekkert hafa vitað
út á hvað tipp gengur. Mig grunar
að hann hafi verið að þyrla ryki í
augun á fyrrum vinnuveitanda
sínum. Maggi hlýtur að hafa van-
metið andstæðinginn og þá er oft
ekki von á góðu, eins og kom á
daginn. Ég hlakka til glímunnar
við Anton og mun leggja mig allan
fram,“ sagði Maggi.

Anton var hálfhrærður yfir að
hafa unnið fyrrum vinnuveitanda
sinn. „Ég veit ekki hvað skal segja,
ég mætti í þennan leik með auð-
mýktina að vopni, var ánægður
með að fá að vera með og átti ekki
von á að veita Magga mikla sam-
keppni. Ég náði nú að misskilja
hvernig ég átti að fylla seðilinn
út, ég valdi bara tölvuval og hélt
ég væri að gera rétt en sem betur
fer var mér bent á mistökin og þá
ákvað ég að tippa sjálfur. Renndi
ansi blint í sjóinn en þarna sást að
til að vinna í getraunum þarf ekkert
að vera einhver sérfræðingur í
enska boltanum. Mig grunar að
þeim mun meira sem maður spáir
í stöðu liðanna í deildinni, þeim
mun minni líkur séu á árangri.
Ég mun áfram nálgast þetta verk-
efni með sama vopn, auðmýktin
er og mun verða mitt aðalsmerki
í þessum tippleik Víkurfrétta. Ég
býð áskoranda minn hjartanlega
velkominn til leiks,“ sagði Anton.

„ÞRUMAÐÁÞRETTÁN“

Anton Seðill helgarinnar Magnús

o o o Brentford -Man.Utd. o o o

o o o Aston Villa -Wolves o o o

o o o Chelsea - Burnley o o o

o o o Tottenham - Luton o o o

o o o Nott.Forest - Crystal Palace o o o

o o o Bournemouth - Everton o o o

o o o Sheff.Utd. - Fulham o o o

o o o Lazio - Juventus o o o

o o o Fiorentina - ACMilan o o o

o o o Valencia -Mallorca o o o

o o o BayernMünchen - Dortmund o o o

o o o Lyon - Reims o o o

o o o Metz -Monaco o o o

o o

o

o

o

o

o

o

o

o

o

o

o

o

o

o

o

o

o

o

o

o o

o

o

o

o

o

o

o o

o

o

o

o

o

o

o

o

o

Úrvalshópar og aðstöðuleysi
– Fimleikadeild Keflavíkur ermeðal fjölmennustu deildanna í Reykjanesbæ

Hæfileikaríkt fimleikafólk úr Reykjanesbæ hefur verið valið í úrvalshópa í áhalda- og hópfimleikum
af landsliðsþjálfurum Fimleikasambands Íslands. Öll hafa þau æft fimleika með fimleikadeild Kefla-
víkur en eru núna í öðrum félögum á höfuðborgarsvæðinu.

Anna Sigríður Jóhannesdóttir,
formaður fimleikadeildar Kefla-
víkur, segir nokkrar ástæður
liggja að baki því að lengra
komið fimleikafólk leiti í félög á
höfuðborgarsvæðinu.

„Þegar krakkarnir hafa náð
góðum árangri í greininni og vilja
ná lengra þá skapast sú aðstaða
að við höfum hvorki nógu marga
iðkendur á þessu getustigi né að-
stöðu til að mæta þörfum þeirra.
Æfingaaðstaðan okkar er ekki gerð
fyrir fimleika, við getum ekki einu
sinni haldið mót, og húsnæðið er
ákveðinn þröskuldur í okkar starfi,“
segir Anna Sigríður.

Fimleikaakademían ekki
hentugt húsnæði

Fimleikadeildin tók alfarið við
rekstri fimleikaakademíunnar í
tilraunaskyni í ár en reksturinn
hefur verið í höndum Reykjanes-
bæjar hingað til. Með þessu fyrir-
komulagi getur deildin haft opn-
unartímann lengri og t.a.m. verið
með æfingar um helgar en það er
mikilvægur kostur þegar skipu-
leggja þarf æfingatíma hátt í 500
iðkenda.

„Þetta fyrirkomulag er að koma
mjög vel út finnst okkur. Núna
sjáum við um að manna störfin
í húsinu og það gengur vel. Það
kemur betri nýting á húsnæðið
þegar við getum verið með æfingar
um helgar og svo höfum við boðið
fólki að halda afmælisveislur í

salnum á laugardögum, það hefur
verið brjáluð aðsókn í það.

Anna Sigríður segir að fimleikar
njóti gífurlegra vinsælda í Reykja-
nesbæ, deildin sé mjög fjölmenn
og það skapist oft biðlistar til að
komast í fimleika. „Húsnæði aka-
demíunnar er löngu sprungið.
Nemendur úr Myllubakkaskóla
hafa verið í hér síðustu þrjú ár
og það er búið að láta okkur vita
að þeir fari ekki út í sumar eins
og til stóð, það gerist í fyrsta lagi
um áramót. Það eru okkur mikil
vonbrigði því við þurfum þessa
sali. Þarna getum við verið með
yngri iðkendur og losað um tíma í
stóra salnum. Þá eru bílastæðamál
hérna í ólagi og skapast oft vand-
ræðaástand þegar mikið er um að
vera í húsinu.“

Anna Sigríður bendir einnig á að
húsnæðið hafi í raun aldrei hentað
fyrir fimleikaiðkun því salurinn sé
ekki af löglegri stærð og því ekki
hægt að halda mót í honum.

Árið 2008, í kjölfar banka-
hrunsins, komst bæjarstjórn

Reykjanesbæjar að samkomulagi
við fimleikadeild Keflavíkur um
að seinka byggingu fimleikahúss
sem þá var í bígerð og það mál er
ennþá í bið. Nú ætti eitthvað að
fara gerast í þeim málum því sam-
kvæmt fjárhagsáætlun Reykjanes-
bæjar fyrir árið í ár segir að hönn-
unarvinna á nýju fimleikahúsi fari
í gang á þessu ári auk þess að fjár-
magn var sett í endurnýjun tækja
og búnaðar fimleikadeildarinnar.

„Við erum afar þakklát fyrir það
sem bærinn hefur gert fyrir okkur
með því að endurnýja tækjabúnað
okkar, hann var orðinn mjög lúinn
og í sumum tilfellum við það að
vera háskalegur iðkendum, en við
bíðum spennt eftir að vera boðuð á
fyrsta hönnunarfund nýs fimleika-

húss,“ segir Anna Sigríður. „Við
höfum beðið lengi. Það mál var
sett á ís vegna fjármálahrunsins á
sínum tíma, svo aftur vegna Covid,
en það er ekki hægt að fresta þessu
endalaust. Við erum að vinna gott
starf í heilsueflingu íbúa Reykja-
nesbæjar en það gæti verið miklu
betra. Við gætum tekið fleiri iðk-
endur inn og við höfum einnig
fundið fyrir áhuga hjá eldri borg-
urum að bjóða upp á æfingar fyrir
þeirra aldurshóp. Fimleikadeildin

vildi sannarlega geta orðið við því
en getur það hreinlega ekki eins og
staðan er í dag.“

Margsinnis hefur sú umræða
komið upp að byggja fjölnota
íþróttahús í Reykjanesbæ þar sem
mögulegt væri að setja þær deildir
sem þurfa á inniaðstöðu að halda
en er nú á víð og dreif um bæinn.
Anna Sigríður segir að fimleika-
deildin hafi fengið loforð um að
vera fyrsta deildin sem fær inni í
því húsnæði.

Jóhann Páll Kristbjörnsson
johann@vf.is

Jóhanna Ýr Óladóttir, dóttir Önnu
Sigríðar, var valin í úrvalshóp kvenna
í áhaldafimleikum. Hún æfir bæði á

höfuðborgarsvæðinu og með Keflavík.

Margrét Júlía Jóhannsdóttir er uppalin í fimleikadeildMargrét Júlía Jóhannsdóttir er uppalin í fimleikadeild
Keflavíkur en æfir nú með Gerplu í Kópavogi.Keflavíkur en æfir nú með Gerplu í Kópavogi.

Anna Sigríður Jóhannesdóttir,Anna Sigríður Jóhannesdóttir,
formaður fimleikadeildar Keflavíkur.formaður fimleikadeildar Keflavíkur.

Sigri fagnað í kvöldverði á KEFSigri fagnað í kvöldverði á KEF

Bikarmeistararnir Keflavíkur hittust
á KEF Restaurant á sunnudag og
lokuðu þessari frábæru helgi.
Leikmenn, þjálfarar og stjórn vilja

þakka öllum sem studdu klúbbinn á
einn eða annan hátt. Það varmagnað
að sjá samtakamáttinn í okkar sam-
félagi. Magnað að sjá hvernig íþróttir
geta sameinað fólk og náð svona ár-
angri. Þið eigið risastóran þátt í þessu
öllu saman.
Nú er undirbúningur hafinn fyrir

næstu verkefni en það eru tveir stórir
leikir framundan í þessari viku hjá
okkar liðum,“ segir í pistli á stuðn-
ingsmannasíðu Keflavíkur. Blue Car
og KEF resturant er svo þakkað en
fyrirtækin buðu hópnum í kvöldverð.

TVÖFALDIR BIKARMEISTARAR 2024
Til hamingju KeflvíkingarTil hamingju Keflvíkingar

Mundi

Gleðilega páska!

Stærsta
páskaeggið
Síðustu mánuði höfum við stór-
fjölskyldan fylgt ömmu á nýjan
áfangastað hinnar löngu lífsins
brautar. Amma, sem er komin
á tíræðisaldur, hefur í gegnum
tíðina fylgt ættingjum, vinum
og kunningjum sínum þennan
sama veg. Þótt minnið bregðist
henni stundum þá veit hún vel að
slíkur er gangur lífsins að ekki er
hægt að hægja á tímanum. Áður
fyrr var amma nefnilega alltaf á
fleygiferð, hún hljóp allt sem hún
fór og ávallt hafði hún nóg fyrir
stafni. Svona á meðan líkaminn
bar hana. Hún horfði á okkur til
skiptis þegar hún hafði komið sér
fyrir á nýja staðnum, laut höfði
og sagði: „Vitið þið það… ég hélt
að þetta myndi aldrei koma fyrir
mig“.
Það eru ákveðin kaflaskipti í

lífinu sem við munum flest hver
upplifa: Við tökum fyrstu skrefin
sem ungabörn, förum í gegnum
kynþroskann sem unglingar,
flytjum úr foreldrahúsum sem
ungt fólk og búum okkur líf allt
fram að ellinni. Þegar það stærsta
er yfirstaðið fáum við að fylgjast
með af hliðarlínunni, börnum og
barnabörnum vaxa og dafna og
feta lífsins veg eins og við gerðum.
En þegar svo að því kemur að
við getum ekki hugsað um okkur
sjálf og við þurfum að reiða okkur
á aðstoð annarra er starf hjúkr-
unarfræðinga, sjúkraliða og um-
önnunaraðila ómetanlegt.
Að geta ekki verið án ákveðinna

starfsstétta fær mig til að velta
upp spurningum um stétta-
skiptingu samfélagsins. Hvaða
störf eru metin að mestum
verðleikum? Hverjir eiga skilið
stærsta páskaeggið? Eins og
staðan er núna eru það þeir valda-
mestu sem fá stærst og flest egg í
sínar körfur. Hinir sem sjá til þess
að fólk eldist með reisn og að að-
standendur komist til vinnu mega
fá eitt lítið egg hver og skulu jafn-
framt láta það duga fyrir alla fjöl-
skylduna. Í heimsóknum mínum
til ömmu hef ég auðkennt fólk
sem eitt sinn var öflugt í félagslífi
bæjarins. Nú er ekki spurt hvort
um kónga eða presta sé að ræða.
Öll eru þau komin á sama stað
undir sama þak og fá þá aðstoð
sem þau þarfnast. Rétt eins og
við sjálf munum einhvern tímann
þurfa.

ÍRISAR VALSDÓTTUR

